
2020 йил 25 январдан чиқа бошлаган    

Давоми 3-бетда

Давоми 4-бетда

Давоми 3-бетда

Давоми 4-бетда

Давоми 2-бетда

Давоми 2-бетда

Ўзбекистон Республик аси 
 Президентининг 2023 йил 25 ян-
вардаги “Республика ижро этувчи 
ҳокимият органлари фаолияти-
ни самарали йўлга қўйишга доир 
биринчи навбатдаги ташкилий 

чора-тадбирлар тўғрисида”ги  
ПФ–14-сон Фармони ижросини 
 таъминлаш мақсадида:

Мамлакатимизда илк бор ўтказилади-
ган Бутунжаҳон шахмат олимпиадасини 
юқори савияда ташкил этишга пухта тай-
ёргарлик кўриш, янги авлод истеъдодли 
ёш  шахматчиларни тайёрлаш ва жаҳон 

шахмат майдонига олиб чиқиш, шахмат-
ни аҳоли ўртасида янада оммалаштириш 
мақсадида:

Давлатимиз раҳбари ўз нутқида янги-
ланган Конституциямизда барча қатлам 
манфаатлари инобатга олинганлиги, 
уни ишлаб чиқишда аҳоли фаол ишти-
рок этганлиги ҳамда референдум орқа-

ли қабул қилинганлиги ушбу ҳужжатнинг 
чинакам халқ Конституцияси бўлгани-
дан далолат эканлигини таъкидлади.

— Конституциямиз лойиҳасини му-
ҳокама қилишдан бошлаб то уни қабул 

қилгунча бўлган даврда ўтказилган 
умумхалқ муҳокамаларида миллион-
лаб юртдошларимиз фаол иштирок эт-
дилар. Шу нуқтаи назардан қараганда, 
янгиланган Конституциямизнинг чина-

кам муаллифи халқимиз бўлди, деб 
айтишга барча асосларимиз бор. Энг 
муҳими, энди ислоҳотларимиз йўли-
дан ҳеч қачон ортга қайтмаймиз, “ин-
сон — жамият — давлат”, деган янги 

тизим асосида фақат ва фақат олдин-
га қараб борамиз, — деди Президент 
Шавкат Мирзиёев.

Дунёда кундан-кунга янги синов-
лар, хавф-хатар ва таҳдидлар пайдо 

бўлаётган вазиятда Конституцияда Ўз-
бекистон “суверен давлат” сифатидаги 
мақомини мустаҳкамлади.

ЯНГИЛАНГАН КОНСТИТУЦИЯНИ ²АЁТГА ЖОРИЙ ЭТИШ 
БªЙИЧА ЧОРА-ТАДБИРЛАР МУ²ОКАМА ¯ИЛИНДИ

ЯНГИЛАНГАН КОНСТИТУЦИЯМИЗ УЧИНЧИ РЕНЕССАНСНИ БАРПО ЭТИШ ЙªЛИДА 
МУСТА²КАМ ²У¯У¯ИЙ ПОЙДЕВОР БªЛИБ ХИЗМАТ ¯ИЛАДИ

ИККИНЧИ ЖА²ОН УРУШИ ¯АТНАШЧИЛАРИ 
²ОЛИДАН ХАБАР ОЛИНДИ

Ҳурматли парламент аъзолари, сиёсий партия-
лар ва жамоатчилик вакиллари!

Ҳурматли йиғилиш қатнашчилари!
Хабарингиз бор, шу йил 30 апрель куни мам-

лакатимиз ҳаётида, ҳеч шубҳасиз, том маънодаги 
улкан тарихий воқеа бўлиб ўтди. Биринчи марта 
умумхалқ референдуми асосида янгиланган Конс-
титуциямизни қабул қилдик.

Референдумда қатнашган фуқароларимизнинг 
мутлақ кўпчилиги “Бу — менинг Конституциям”, 
деб ғурур билан овоз берди.

Референдум кейинги йилларда халқимизнинг 
сиёсий онги, ҳуқуқий маданияти ва дунёқараши 
нақадар юксалганини амалда кўрсатди. Ушбу 
тарихий танлов орқали халқимиз бундан олти 
йил олдин бошлаган ислоҳотларимизга катта 
ишонч билан қараб, уларни тўла қўллаб-қувват-
лашини яна бир бор намоён этди. Эл-юртимиз-
нинг ана шундай азму қарори асосида давлат-
чилигимиз ва иқтисодиётимизни бундан кейин 
ҳам барқарор ривожлантириш учун мустаҳкам 
замин яратилди.

Буларнинг барчаси — миллати, тили ва 
динидан қатъи назар, ҳар бир юртдошимиз 
“қилса бўлар экан-ку”, деб, ўз рўзғори, оила-
си мисолида юртимизда юз бераётган катта 
ўзгаришларни яққол сезаётганидан далолат 
эмасми?

Конституциямиз лойиҳасини муҳокама қи-
лишдан бошлаб то уни қабул қилгунча бўлган 
даврда ўтказилган умумхалқ муҳокамалари-
да миллионлаб юртдошларимиз фаол ва му-
носиб иштирок этдилар. Шу нуқтаи назардан 

 қараганда, янгиланган Конституциямизнинг чи-
накам муаллифи халқимиз бўлди, деб айтишга 
барча асосларимиз бор.

Энг муҳими, энди ислоҳотларимиз йўлидан ҳеч 
қачон ортга қайтмаймиз, “инсон — жамият — дав-
лат” деган янги тизим асосида фақат ва фақат ол-
динга қараб борамиз.

Албатта, халқимизнинг референдумдаги 
овози, билдирган юксак ишончи барчамиз-
га катта масъулият юклайди, эл-юртимиз-
ни рози қилиш учун бизни янги марраларга 

 ундайди, ислоҳотларни жадал давом этти-
ришда янада катта куч-ғайрат ва илҳом ба-
ғишлайди.

Фурсатдан фойдаланиб, ўзининг юксак фу-
қаролик бурчини чин дилдан адо этиб, Асосий 
қонунимизни қабул қилишда амалий таклиф ва 
ташаббуслари, ғоя ва фикрлари билан фаол 
иштирок этган кўпмиллатли, мард ва олижаноб 
халқимизга таъзим қиламан.

Юртимизда Хотира ва қадрлаш куни кенг 
нишонланмоқда. Иккинчи жаҳон уруши қатнашчилари 

рағбатлантирилиб, саломатлигига алоҳида эътибор 
қаратилмоқда. Хусусан, шу кунларда уларнинг бир гуруҳи 

санаторийларда даволанмоқда.

Ўзбекистон Республикаси Президенти Шавкат Мирзиёев 8 май куни Олий Мажлис палаталари, сиёсий партиялар, суд ва 
ижро этувчи ҳокимият органлари раҳбарлари ҳамда жамоатчилик фаоллари билан мулоқот қилди. Унда янги таҳрирдаги Ўзбекистон 

Республикаси Конституциясини қабул қилиш бўйича шу йил 30 апрелда бўлиб ўтган референдум якунлари ҳақида сўз борди.

МАЪМУРИЙ ИСЛО²ОТЛАР ДОИРАСИДА 
ªЗБЕКИСТОН РЕСПУБЛИКАСИ МИЛЛИЙ АНТИДОПИНГ 

АГЕНТЛИГИ ФАОЛИЯТИНИ САМАРАЛИ ТАШКИЛ 
¯ИЛИШ ЧОРА-ТАДБИРЛАРИ Тª¡РИСИДА

2026 ЙИЛ ªЗБЕКИСТОНДА БªЛИБ 
ªТАДИГАН 46-БУТУНЖА²ОН ШАХМАТ ОЛИМПИАДАСИГА 

КОМПЛЕКС ТАЙЁРГАРЛИК КªРИШ ²АМДА 
ШАХМАТНИ ОММАВИЙ ²АРАКАТГА АЙЛАНТИРИШГА 

ОИД ЧОРА-ТАДБИРЛАР Тª¡РИСИДА

ЯНГИ ТА²РИРДАГИ ªЗБЕКИСТОН РЕСПУБЛИКАСИ 
КОНСТИТУЦИЯСИНИ АМАЛГА ОШИРИШ БªЙИЧА 

БИРИНЧИ НАВБАТДАГИ ЧОРА-ТАДБИРЛАР Тª¡РИСИДА

ИККИ ТОМОНЛАМА МУНОСАБАТЛАРНИНГ 
ДОЛЗАРБ МАСАЛАЛАРИ МУ²ОКАМА ¯ИЛИНДИ

Юртимизда 2023 йил 30 апрель 
куни ўтказилган референдумда янги 
таҳрирдаги Ўзбекистон Республи-
каси Конституцияси иштирок этган 
фуқароларнинг 90,21 фоизи томони-
дан ёқлаб овоз бериш орқали қабул 

 қилинганлиги унда халқимизнинг 
Янги Ўзбекистонни барпо этиш бў-
йича орзу-умидлари ва интилишла-
ри ўз аксини топганлигидан далолат 
бермоқда.

Президент Шавкат Мирзиёев 8 май 
куни Тошкент шаҳридаги “Chinobod 
Plaza” санаторийсига бориб, уруш қат-
нашчилари ҳолидан хабар олди. Анор-
бой ота Жалилов, Ашир ота Ўсаров, 

Антонина Коломенцева, Тўлаган ота 
Имомов, Аббос ота Аппанов билан дил-
дан суҳбатлашди.

Москва шаҳридаги “Внуково” аэропор-
тида давлатимиз раҳбарини Россия Ҳу-
кумати Раисининг ўринбосари, саноат ва 
савдо вазири Денис Мантуров ва бошқа 
расмий шахслар кутиб олди.

Ўзбекистон Республикаси Президенти 
Шавкат Мирзиёевнинг Кремлда Россия 
Федерацияси Президенти Владимир Пу-
тин билан учрашуви бўлиб ўтди.

Ўзбекистон — Россия кенг қамров-
ли стратегик шериклик ва иттифоқчилик 
муносабатларини янада мустаҳкамлаш 
масалалари кўриб чиқилди. Устувор йў-
налишлардаги кўп қиррали амалий ҳам-
корликни кенгайтиришга алоҳида эътибор 
қаратилди.

Суҳбат аввалида икки мамлакат етак-
чилари Иккинчи жаҳон урушидаги Ғала-
банинг 78 йиллиги муносабати билан бир-
бирини самимий қутлаб, фахрийларимиз, 
дўст халқларимизга тинчлик, фаровонлик 
ва равнақ тиладилар.

Россия Президенти давлатимиз раҳ-
барини Ўзбекистон Республикаси Конс-
титуциясига ўзгартиришлар киритиш 
бўйича умумхалқ референдуми муваф-
фақиятли ўтказилгани билан ҳам таб-
риклади.

Учрашувда икки мамлакат етакчи кор-
хона ва компанияларининг жорий ва истиқ-
болли кооперация лойиҳаларини, шу жум-
ладан, Ҳукуматлараро комиссия фаолияти 
доирасида қўллаб-қувватлаш муҳим экани 
таъкидланди.

Ўтган ойда Тошкент шаҳрида ўтказил-
ган “ИННОПРОМ” халқаро саноат кўргаз-
масининг самарали натижалари юқори 
баҳоланди.

Ўзаро товар айирбошлаш суръатини 
таъминлаш бўйича мувофиқлаштирилган 
чораларни кўриш зарурлиги қайд этилди. 
Ўзбекистон ва Россия ҳудудлари даражаси-
даги фаол мулоқотлар қўллаб-қувватланди.

Бундан ташқари, томонлар жадал ма-
даний-гуманитар алмашинувни давом эт-
тиришдан, жумладан, соғлиқни сақлаш, 
фан ва таълим, маданият ва санъат соҳа-
ларида тадбирлар ўтказишдан манфаат-
дор эканини билдирди.

Бўлажак халқаро тадбирлар режаси 
ҳам кўриб чиқилди.

9 май куни Президентимиз Иккинчи жа-
ҳон урушидаги Ғалабанинг 78 йиллигига 
бағишланган тантанали тадбирларда иш-
тирок этади.

ЎзА

Ўзбекистон Республикаси Президенти 
Шавкат Мирзиёев Россия Федерацияси Президенти 

Владимир Путиннинг таклифига биноан 8 май куни амалий 
ташриф билан ушбу мамлакатга келди.

— Шундай мураккаб вазиятда, ҳар бир иши-
мизда, қабул қилаётган барча қонун ва қарор-
ларимизда фақат ва фақат халқимиз, Ватани-
миз манфаатлари энг устувор ўринда туриши 
шарт, — деди давлат раҳбари.

Янгиланган Конституцияда Ўзбекистон “ижти-
моий давлат” деган тамойил муҳрланиб, давлат-
нинг бу соҳадаги мажбуриятлари билан боғлиқ 
нормалар 3 бараварга ошди.

— Бу рақамни айтиш осон, лекин уни амал-
да таъминлаш учун жуда кўп ишлашимиз за-
рур. Бунга давлат бюджетидан ҳар йили қў-
шимча 30-40 триллион сўм ажратиш керак 
бўлади. Бунинг ҳисобидан ҳар йили юзлаб 
янги боғчалар, мактаб ва шифохоналар қури-
шимиз лозим.

Ёшлар сиёсатини, таълим-тарбия, илм-фан, 
маданият ва спорт соҳаларини ривожлантириш-
ни устувор вазифа сифатида юқори босқичга кў-
тариш бўйича ҳам янги имкониятларни сафар-
бар этамиз.

Нуронийлар, ёлғиз кексалар, ногирон-
лиги бўлган инсонлар, алоҳида эътиборга 
муҳтож аҳоли қатламига ижтимоий хизмат-
лар кўламини янада кенгайтирамиз. Иш 
ҳақи, пенсия, нафақа ва стипендиялар миқ-
дорини мунтазам ошириб борамиз, — деди 
Президент.

Шу билан бирга, жамиятимиздаги ян-
гиланиш ва ўзгаришларни амалга оши-
ришда жонбозлик кўрсатиб, эзгу ишлари-
мизда бизни қўллаб-қувватлаб келаётган 
муҳтарам нуронийларимиз, илм-фан ва 
маданият арбоблари, зиёлиларимизга, 
жонкуяр ўқитувчи-мураббийлар ва шифо-
корларимизга, иқтисодиётимиз ривожига 
янги куч бераётган тадбиркорларимизга, 
ишчи-хизматчилар, миришкор деҳқон ва 
фермерларимизга, кластерлар ходимла-
рига, жамиятимизнинг таянч устуни бўл-
миш маҳалла раислари, ҳоким ёрдамчи-
лари, ёшлар етакчилари, хотин-қизлар 
фаоллари ва профилактика инспектор-
ларига, келажагимиз эгаси бўлган азму 
шижоатли ёшларимизга, бир сўз билан 
айтганда, Ўзбекистоннинг барча ҳақиқий 
ватанпарварларига самимий миннатдор-
лик билдираман.

Айни пайтда халқ билан мулоқот қилиб, 
унинг фикрини олиб, Асосий қонунимизни 
такомиллаштиришга ўз ҳиссасини қўш-
ган Конституциявий комиссия аъзолари-
га, барча депутат ва сенаторлар, сиёсий 
партиялар вакилларига, қонун лойиҳаси-
ни халқаро стандартлар асосида ишлаб 
чиқишда фаол иштирок этган олимлар, 
маҳаллий ва хорижий экспертларга, рефе-
рендум жараёнларини ҳаққоний ёритиб, 
ўзининг холис фикрларини билдирган бар-
ча оммавий ахборот воситалари ходим-
ларига, халқаро кузатувчиларга алоҳида 
ташаккурлар айтаман.

Азиз ватандошлар!
Ҳеч шубҳасиз, халқимиз ўз танловини 

амалга ошириб, янгиланган Конституция 
учун овоз берган 30 апрель санаси тари-
химизда унутилмас ёрқин саҳифа бўлиб 
қолади. Айнан шу куни кўпни кўрган, ҳаёт 
маъносини, тинчлик ва инсон қадрини чу-
қур англайдиган эл-юртимиз демократия, 
эркинлик ва тенглик, ижтимоий адолат ва 
бирдамлик ғояларига садоқатини яна бир 
бор амалда тасдиқлади.

Қадим тарихимиздан келиб чиққан 
ҳолда, ота-боболаримизга хос эзгу қад-
риятларни рўёбга чиқариш, яъни инсонни 
улуғлаш, унинг ҳуқуқ ва манфаатларини 
таъминлаш, одамларимиз билан бамасла-
ҳат иш кўриш биз учун чинакам демокра-
тия намунасидир.

Халқимизда “Бирдамлик бор жойда ил-
дамлик бор”, деган доно нақл бежиз айтил-
маган. Чиндан ҳам, ўзаро аҳиллик ва ҳам-
жиҳатлик бўлган юртда албатта қут-барака, 
тараққиёт бўлади.

Бизнинг энг катта бойлигимиз — Ўзбе-
кистонни ўзи учун ягона Ватан деб билади-
ган кўпмиллатли буюк халқимиздир. Жона-
жон юртимизда қарор топган миллатлараро 
дўстлик ва аҳилликни — мана шундай бе-
баҳо хазинамизни кўз қорачиғидек асраб-
авайлаш барчамизнинг олий бурчимиздир.

Ҳурматли йиғилиш иштирокчилари!
Янгиланган Конституциямизнинг би-

ринчи моддасида Ўзбекистон — суверен, 
демократик, ҳуқуқий, ижтимоий ва дунё-
вий давлат деб, қатъий белгилаб қўйилга-
ни тарихий аҳамиятга эга. Халқимизнинг 
хоҳиш-иродаси билан Асосий қонунда 
муҳрланган бу принциплар — мамлака-
тимизнинг тараққиёт йўли ва тақдирини, 
унинг келажагини белгилаб берган ушбу 
“бешта устун” ҳеч қачон ўзгартирилмайди.

Дунёда кундан-кунга янги-янги синов-
лар, хавф-хатар ва таҳдидлар пайдо бў-
лаётганини барчангиз кўриб турибсиз. 
Энг нуфузли сиёсатшунос ва экспертлар 
ҳам, “ақл марказлари” ҳам жаҳонда содир 

 бўлаётган ҳозирги зиддият ва тўқнашувлар 
қачон ва нима билан тугашини айта ол-
маяпти.

Шундай мураккаб вазиятда, ҳар бир 
ишимизда, қабул қилаётган барча қонун 
ва қарорларимизда фақат ва фақат хал-
қимиз, Ватанимиз манфаатлари энг ус-
тувор ўринда туриши шарт. Бунинг учун, 
биринчидан, ота-боболаримизнинг асрий 
армони бўлган, тенгсиз ва буюк неъмат — 
мустақиллигимизни асраб-авайлаш, уни 
янада мустаҳкамлаш ва келгуси авлод-
ларга мерос қилиб қолдириш барчамиз 
учун ҳаёт-мамот масаласи эканини унут-
маслигимиз зарур.

Бизнинг уч минг йиллик давлатчилик 
тарихига, бой ва бетакрор маданиятга эга 
бунёдкор халқимиз бор. Қирқ миллионга 
яқинлашиб бораётган бугунги Ўзбекистон 
халқининг тақдири ва истиқболи, фаровон 
ҳаёти учун барчамиз масъул ва жавобгар-
миз. Шу сабабдан юртимизда тинчлик ва 
барқарорликни асраш ва мустаҳкамлаш 
бундан буён ҳам энг муҳим вазифамиз бў-
либ қолади.

Шу мақсадда миллий хавфсизликни 
таъминлаш, Қуролли Кучларимиз жан-
говар салоҳиятини оширишга қаратил-
ган ишларимизни янги босқичга олиб 
чиқамиз.

Эл-юртимизнинг тинч-осойишта ҳаё-
тини таъминлаш учун “хавфсиз шаҳар”, 
“хавфсиз маҳалла”, “хавфсиз кўча” кон-
цепцияларини жадал амалга оширамиз. 
Бунинг учун янги ташкил қилинган “ма-
ҳалладаги бешлик” тизимини давлат ва 
жамият томонидан ҳар жиҳатдан қўл-
лаб-қувватлаймиз. Фуқаролараро то-
тувлик, миллатлараро дўстлик ва бағри-
кенглик муҳитини янада мустаҳкамлаш 
учун бор куч ва имкониятларимизни са-
фарбар этамиз.

Дунёдаги ҳозирги мураккаб вазиятда 
тинчликсевар ташқи сиёсатимизни давом 
эттириб, узоқ ва яқин давлатлар билан 
дўстлик алоқаларини, барча соҳаларда 
ўзаро ҳамкорликни ривожлантирамиз.

Биз мамлакатимиз суверенитетини 
янада мустаҳкамлашда глобал иқлим ўз-
гариши, озиқ-овқат, энергетика, логистика 
билан боғлиқ хавф-хатарлар, сув тақчилли-
гининг салбий таъсирини юмшатиш бўйича 
янги ташаббус ва дастурлар ишлаб чиқиб, 
ҳамкорларимиз билан бирга фаол иш олиб 
борамиз.

Иккинчидан, биз Ўзбекистонни ижти-
моий давлат, деб эълон қилдик.

Мамлакатимизда 2 миллион 200 минг-
дан зиёд оилалар ижтимоий кўмакка муҳ-
тож. Аҳолимизнинг 55 фоизи ёшлардан 
иборат.

Шу ўринда бир масалага эътиборин-
гизни қаратмоқчиман. Янгиланган Консти-
туциямизда давлатнинг ижтимоий мажбу-
риятлари 3 баробар кўпайтирилмоқда. Бу 
рақамни айтиш осон, лекин уни амалда 
таъминлаш учун жуда кўп ишлашимиз за-
рур. Бунга давлат бюджетидан ҳар йили қў-
шимча 30-40 триллион сўм ажратиш керак 
бўлади. Бунинг ҳисобидан ҳар йили юзлаб 
янги боғчалар, мактаб ва шифохоналар қу-
ришимиз лозим.

Ёшлар сиёсатини, таълим-тарбия, илм-
фан, маданият ва спорт соҳаларини ри-
вожлантиришни устувор вазифа сифатида 
юқори босқичга кўтариш бўйича ҳам янги 
имкониятларни сафарбар этамиз. Нуроний-
лар, ёлғиз кексалар, ногиронлиги бўлган 
инсонлар, алоҳида эътиборга муҳтож аҳоли 
қатламига ижтимоий хизматлар кўламини 
янада кенгайтирамиз. Иш ҳақи, пенсия, на-
фақа ва стипендиялар миқдорини мунтазам 
ошириб борамиз.

Ўзимизга савол берайлик, нима учун 
аҳолимиз референдумда бунчалик фаол 
бўлди?

Нимага улар ислоҳотларимизни қўллаб-
қувватламоқда? Чунки Қорақалпоғистон 
Республикаси ва вилоятларимизнинг қиш-
лоқ ва овулларидан тортиб, пойтахтимиз 
маҳалла ва кўчаларидаги улкан бунёдкор-
лик ва ободончилик ишларини ўз кўзлари 
билан кўряптилар.

Биргина мисол, ўтган йилдан бошлаб 
“очиқ бюджет” тизимини жорий этганимиз 
қишлоқ ва маҳаллалардаги оддий одам-
ларимиз кайфиятига қандай ижобий таъ-
сир кўрсатганини ҳаммамиз кўриб, билиб 
турибмиз. Лекин одамларимизнинг ўсиб 
бораётган талабларини қондириш учун ҳо-
зиргидан кўра икки карра кўп ишларни ба-
жаришимиз керак.

Яхши биласизлар, биз мамлакатимизда 
камбағаллик борлигини тан олиб, алоҳида 
дастурлар асосида уни қисқартириш бўйи-
ча катта иш олиб бормоқдамиз.

Шу мақсадда аҳоли, айниқса, ёшлар 
ва хотин-қизлар бандлигини таъминлаш, 
уларнинг даромадини ошириш борасида 
“учта дафтар”, ижтимоий реестр тизимини 
йўлга қўйиб, салмоқли натижаларга эриш-
дик. Лекин ҳали қиладиган ишларимиз ҳам 
оз эмас.

Бу борада одамларимиз янгиланган 
Конституциядан, биз жорий этаётган янги 
тизимдан кўп нарсаларни кутмоқда.

Аҳолимизга муносиб турмуш шароитла-
рини яратиш учун, энг аввало, иқтисодий 
ўсишни таъминлаш зарур. Ялпи ички маҳсу-
лотимиз ҳажмини ҳозирги 80 миллиард дол-
лардан яқин йилларда 160 миллиард дол-
ларга етказиш учун бор имкониятларни ишга 
солишимиз керак. Бу — аҳоли жон бошига 
ялпи ички маҳсулот ҳажми 4 минг долларга 
етади, дегани.

Биз бундан буён ҳам хусусий секторни 
қўллаб-қувватлаш, солиқ маъмурчили-
гини янада соддалаштириш, давлатнинг 
иқтисодиётдаги иштирокини камайтириш 
борасидаги ишларни жадал давом этти-
рамиз. Айниқса, қишлоқ ва сув хўжалиги, 
саноат, энергетика, транспорт, қурилиш 
соҳаларига катта-катта инвестициялар 
жалб қилинади.

Умуман, ҳукумат 1 августга қадар дав-
лат ўзига олган ҳар бир янги мажбурият 
бўйича уларнинг маблағлари, ижро меха-
низмлари, бу масалада масъул вазирлик 
ва ҳокимликлар ҳамда мутасаддилар аниқ 
кўрсатилган алоҳида дастур ишлаб чиқиб, 
парламентимизга киритади.

Учинчидан, Конституциямизда илк бор 
Ўзбекистон Республикасига ҳуқуқий давлат 
деган таъриф берилди.

Бош қомусимизда инсон ҳуқуқлари ка-
фолатларига оид нормалар ҳам 3 баробар 
кўпайтирилди.

Бу — авваламбор барча соҳада қонун 
устуворлиги таъминланади, дегани.

Бундан буён қонунлардаги ноаниқлик-
лар инсон фойдасига ҳал бўлади.

Энг муҳими, “Қонун — муқаддас, ҳар 
қандай ҳолатда ҳам адолатни қарор топ-
тириш шарт!” деган қараш жамиятнинг ҳар 
бир аъзоси, айниқса, мансабдорлар учун 
ҳаёт қоидасига айланиши керак.

Шу билан бирга, инсон ҳуқуқ ва эркин-
ликларини ишончли ҳимоя қилиш учун суд-
ларнинг одил ва мустақил иш юритишини 
албатта амалда таъминлашимиз зарур.

Шу мақсадда Асосий қонунимизда ҳеч 
ким суд қарорисиз 48 соатдан ортиқ ушлаб 
турилиши мумкин эмаслиги белгиланди. 
Эркинликни чеклашга фақат суд қарори 
асосида йўл қўйилиши ҳақидаги қоида мус-
таҳкамланди. Айбланувчига ўзига қарши 

кўрсатма бермаслик, яъни “сукут сақлаш” 
ҳуқуқи биринчи марта алоҳида белгилаб 
қўйилди. Адвокатлар мақоми оширилиб, 
уларнинг терговчи ва прокурор билан тенг 
ваколатга эга экани қайд этилди.

Албатта, Асосий қонунга киритилган бу 
илғор янгиликларни амалда жорий этиш 
осон бўлмайди, кўп жамиятлар бундай 
ўзгаришларни фақат орзу қилади. Бунинг 
учун суд-ҳуқуқ идораларининг кадрлар са-
лоҳиятини яхшилаш ва моддий-техник ба-
засини мустаҳкамлашимиз зарур.

Энг муҳими, терговчи, прокурор, судья, 
адвокатларнинг билим ва малакаси, маъ-
навий дунёсини юксалтириш билан бирга, 
аҳолининг ҳам ҳуқуқий маданиятини оши-
риш, ҳаммамиз учун дунёқарашимизни 
ўзгартириш талаб этилади. Қандай оғир 
бўлмасин, бу ишларни амалга оширишни 
замоннинг ўзи тақозо этмоқда.

Тўртинчидан, демократик тараққиёт йў-
лини қатъий давом эттирамиз.

Бош қомусимизда бу мақсадга эри-
шиш кафолатларини янада кучайтирдик. 
Бизга инсон ва бизнеснинг оғирини енгил 
қиладиган, уларга сифатли хизмат кўр-
сатадиган ихчам ва самарали бошқарув 
тизими керак. Маъмурий ислоҳотларни 
айнан шу мақсадда бошладик. Биринчи 
босқичда ҳукумат ва вазирликлар ихчам 
қилиниб, уларнинг иш услуби ўзгарти-
рилди. Навбатдаги вазифамиз — вилоят 
ва туман даражасида ҳам бошқарув си-
фатини оширишдан иборат.

Менинг энг катта ниятим — одамларни 
қийнаётган муаммоларни маҳалланинг ўзи 
ечадиган халқчил тизим яратиш. Шу боис, 
молия, солиқ, бандлик каби идораларнинг 
камида 30 фоиз ваколатларини маҳалла 
даражасига тушириш мўлжалланмоқда.

Шу билан бирга, янгиланган Конститу-
циямиздаги ўзгаришлар бир қатор сиёсий 
ислоҳотларни ҳам назарда тутади. Бу бо-
рада парламент фаолиятида муҳим ўзга-
ришлар амалга оширилмоқда. Хусусан, 
Қонунчилик палатасининг мутлақ ваколат-
лари амалдаги 5 тадан 12 тага, Сенатда 
эса 14 тадан 18 тага етказилди.

Айни пайтда, палаталарнинг ваколат-
ларига ҳам аниқлик киритилди. Масалан, 
ҳукуматни шакллантириш, унинг фаолия-
ти устидан парламент назоратини амалга 
ошириш масалалари Қонунчилик палата-
сининг ваколатига ўтказилди.

Шу билан бирга, депутатларимиз асо-
сий эътиборни қонунларнинг сифати ва 
таъсирчанлигини оширишга қаратади-
ган, уларнинг ижросини самарали ташкил 
этишда ҳукумат билан биргаликда қаттиқ 
ишлайдиган вақт келди.

Сенатнинг фаолияти эса ҳудудлар би-
лан боғлиқ масалаларни ҳал этиш, маҳал-
лий Кенгашларга ҳар томонлама кўмакла-
шиш, жойларда, айниқса, маҳаллаларда 
қонунлар ижросини таъминлашга йўналти-
рилиши зарур.

Буларнинг барчаси депутат ва сенатор-
ларимиз зиммасига катта масъулият юкла-
ши табиий, албатта. Энди улар пастга ту-
шиб, кўпроқ одамларимиз билан учрашиб, 
уларнинг муаммоларини эшитса, вазирлар 
ва ҳокимлар билан биргаликда ҳар бир ма-
сала бўйича аниқ ечимларни топса, бундан 
умумий ишимизга фақат фойда бўлади.

Бугунги кунда халқ овози ва фикрини 
кенг жамоатчиликка, давлат идоралари 
 эътиборига олиб чиқаётган энг таъсирчан 
куч бу — оммавий ахборот воситалари, 
журналистлардир.

Жамиятимиздаги очиқлик сиёсатини 
изчил давом эттириш мақсадида омма-
вий ахборот воситалари фаолиятининг 
эркинлиги, ахборот олиш, фойдаланиш ва 

 тарқатишга бўлган ҳуқуқлар қатъий кафо-
латланмоқда.

Шу билан бирга, сўз эркинлиги бу — 
масъулият ҳам дегани. Яъни ахборот мако-
нида ҳаққонийлик ва холислик бош мезон 
эканини унутмаслигимиз зарур.

Айни пайтда нодавлат ташкилотлар-
нинг ролини ошириш, ҳуқуқларини кафо-
латлаш орқали фуқаролик жамияти инс-
титутларини ривожлантиришга алоҳида 
эътибор қаратилади.

Бешинчидан, Ўзбекистон — дунёвий 
давлат ва бундан кейин ҳам шундай бўлиб 
қолади.

Халқимизнинг референдум орқали 
билдирган хоҳиш-иродаси, қатъий танло-
ви ҳам шу.

Бундан буён ҳам миллати, тили, дини 
ва ижтимоий келиб чиқишидан қатъи на-
зар, ҳар бир фуқаронинг виждон эркинлиги 
таъминланади. Барча диний конфессиялар 
эркин фаолият юритиши учун зарур шарт-
шароитларни яратиб берамиз. 

Мамлакатимизда миллатлар ва кон-
фессиялар ўртасида тотувлик ва ҳамжи-
ҳатликни таъминлаш сиёсатини изчил 
давом эттирамиз. Жамиятимизда ҳар 
қандай радикаллашувга, диндан сиёсий 
мақсадларда фойдаланишга ҳеч қачон 
йўл қўймаймиз.

Ҳурматли йиғилиш қатнашчилари!
Мен Президент сифатида иш бошлаган 

биринчи кунданоқ “Биз халқимизга хизмат 
қилгани келганмиз. Биз халқимизни рози 
қилиш учун келганмиз”, деган гапларни 
доим такрорлайман.

Биз ислоҳотларни бошлаган пайтда, 
ўзимиз тасаввур ҳам қилмаган жуда кўп 
муаммо ва синовларга дуч келдик. Улар-
га эл-юртимиз билан биргаликда ечим то-
пиб, ҳар бир масалани жойида ҳал қилиб 
бор япмиз. Чунки, янгиланган Конститу-
циямизнинг маъно-мазмуни, бош мақсади 
ҳам халқимизнинг фаровон ҳаёт кечириши 
учун муносиб шароит яратиб беришдан 
иборатдир. Бу мақсад йўлида қанчалик 
оғир бўлмасин, зарур маблағларни, керак 
бўлса, ортиқчаси билан топиб, барча им-
кониятларни ишга соляпмиз.

Халқимизнинг ўзи — энг адолатли ҳа-
кам. Мен аминман, бугун юртимиздаги ҳар 
бир инсон “ҳаётимда ижобий ўзгариш бўл-
моқда”, деб айта олади.

Бугун биз тарихнинг янада масъулият-
ли ва ҳал қилувчи палласида турибмиз. 
Мамлакатимиз тараққиётида мутлақо янги 
даврга қадам қўймоқдамиз. Чунки янгилан-
ган Конституциямизни қабул қилиш билан 
биз Учинчи Ренессанс учун ҳуқуқий пойде-
вор яратдик. Бугун халқимиз интилаётган 
ана шу буюк мақсадни амалга оширишга 
муносиб ҳисса қўшаман, деган ҳар бир юрт-
дошимиз, аввало, ушбу пойдеворга таяниб, 
ҳаракат қилиши лозим.

Айниқса, униб-ўсиб келаётган ёш ав-
лодимизнинг орзу-интилишларини рўёб-
га чиқаришда, ёшларимиз келажаги учун 
мустаҳкам замин ҳозирлашда Асосий қо-
нунимиз уларга беқиёс имкониятлар очиб 
беради.

Шу муносабат билан, мен бугун иккита 
муҳим фармонни имзоладим.

Биринчи фармон янгиланган Консти-
туциямизни ҳаётга жорий этиш, ижросини 
таъминлаш учун унинг мазмун-моҳиятини 
халқимиз ўртасида кенг тарғиб қилиш бўйи-
ча аниқ вазифаларни назарда тутади.

Шу маънода, Бош қонунимизнинг ҳар 
бир банди ва моддасини жамиятимиз, 
айниқса, ёшларимиз учун ҳаёт қоидасига 
айлантириш, бу борада уларнинг тушунча 
ва тасаввурларини кенгайтириш, ҳар бир 
маҳалла, таълим маскани, ташкилот ва 

корхонада чуқур ўрганиш мақсадида ўқув 
дастурлари, дарслик ва қўлланмалар яра-
тиш зарур.

Шу билан бирга, янгиланган Конститу-
циянинг 128-моддасида мамлакат Прези-
дентига берилган ваколатдан фойдаланиб, 
мен иккинчи муҳим Фармонни имзоладим. 
Унга мувофиқ, юртимизда муддатидан ил-
гари Президент сайлови ўтказилади.

Бундай қарорга келиш учун қандай объ-
ектив зарурат бор, деган савол туғилиши 
табиий, албатта.

Нима учун, қолган уч ярим йиллик 
Президентлик муддатидан ўз ташаббу-
сим билан воз кечяпман? Чунки ўзингиз 
кўриб турибсиз, Асосий қонунимизга му-
вофиқ, биринчидан, ҳокимиятнинг барча 
бўғинлари ислоҳ қилиниб, улар ўртаси-
даги муносабат ва мувозанат жиддий 
ўзгармоқда.

Иккинчидан, янгиланган Конституция-
миз Президент, парламент, ҳукумат, вазир-
лар, ҳокимлар олдига кечиктириб бўлмай-
диган янги сиёсий, ижтимоий ва иқтисодий 
вазифаларни қўймоқда.

Учинчидан, халқимиз биздан барча со-
ҳаларда ғоят муҳим ва долзарб ўзгариш ва 
ислоҳотларни кутмоқда.

Тўртинчидан, дунёда ва минтақамизда 
кескин ва мураккаб жараёнлар ҳукм су-
раётган ҳозирги вазиятда тўғри ва сама-
рали ривожланиш йўлини излаб топиш ва 
уни амалга ошириш энг ўткир ва долзарб 
масалага айланмоқда.

Шу муносабат билан бутун халқимизга 
мурожаат қилмоқчиман.

Азиз ва муҳтарам ватандошлар, барчан-
гиз кўриб турибсиз, олдимизга бугун янада 
улкан марралар қўймоқдамиз.

Бундан буён ҳам жамият ва давлат 
ҳаёти, бугунги ва келгуси тараққиётига 
оид ҳар бир масала бўйича фақат ва фа-
қат сизлар, донишманд, бағрикенг халқи-
миз билан бамаслаҳат иш олиб борамиз.

Асосий қонунимизда халқ — давлат 
ҳокимиятининг бирдан-бир манбаи, деб 
бежиз ёзилмаган. Шу нуқтаи назардан, ян-
гиланган давлат ҳокимияти тизимида хал-
қимиз, яна бир бор айтаман, фақат халқи-
миз ўзи ишонган раҳбарга мандат бериши 
мақсадга мувофиқ.

Ўйлайманки, бугунги мавжуд шароитда 
бу — энг тўғри ва адолатли қарор бўлади.

Сайловлар қонунга тўла мувофиқ ҳол-
да, очиқ ва ошкора тарзда ўтказилади. 
Бунда сиёсий партиялар, Президентликка 
номзодлар юртимиз тинчлиги ва унинг рав-
нақига, халқимиз фаровонлигига хизмат 
қиладиган янги ғоя ва ташаббуслар билан 
майдонга чиқадилар, деб ишонаман.

Қадрли юртдошлар!
Шу ўринда бир фикрни яна таъкидлаб 

айтмоқчиман: кўзлаган марраларимиз 
қанчалик юксак ва мураккаб бўлмасин, 
уларга эришиш учун бизда барча имко-
ниятлар бор.

Буюк аждодларимиз мероси, халқимиз-
нинг бунёдкорлик қудрати, интеллектуал 
ва маънавий салоҳияти, унинг меҳнатсе-
варлик ва тадбиркорлик фазилати бу йўл-
да бизга куч-қудрат манбаи бўлиб хизмат 
қилади.

Ишончим комил, сизлар билан, бутун 
халқимиз билан эзгу мақсадларимизга ал-
батта етамиз. Янги Ўзбекистонни барчамиз 
бир ёқадан бош чиқариб, аҳил ва ҳамжиҳат 
бўлиб, биргаликда қурамиз.

Мана шундай улуғ мақсад йўлида ҳам-
мангизга сиҳат-саломатлик, янги ютуқ ва 
зафарлар, оилавий бахт-саодат тилайман.

Яратганнинг ўзи барча олижаноб ишла-
римизда мададкор бўлсин!

Эътиборингиз учун раҳмат.

Янгиланган Конституцияда Ўзбекистон “ҳу-

қуқий давлат” деган тамойил ҳам қатъий қилиб 
белгиланиб, инсон ҳуқуқ ва эркинликлари бора-
сидаги нормалар 3 бараварга кўпайтирилди.

Шахсни суднинг қарорисиз 48 соатдан ор-
тиқ муддат ушлаб туриш мумкин эмаслиги, 
одамларнинг ҳуқуқ ва эркинликларини чеклаш 
билан боғлиқ барча ҳаракатларга фақат суд 
қарори асосида йўл қўйилиши, айбланувчи ва 
судланувчиларнинг “сукут сақлаш” ҳуқуқи мус-
таҳкамланди.

“Инсон қадри учун” тамойили Конституцияда, 
қонунларимизда ва давлат идоралари фаолия-
тида бош мезон бўлиши шартлиги, инсоннинг 
шаъни ва қадр-қиммати дахлсизлиги, ҳеч нар-
са уларни камситиш учун асос бўлиши мумкин 
эмаслиги белгилаб қўйилди.

— Бу — авваламбор барча соҳада қонун ус-
туворлиги таъминланади, дегани. Бундан буён, 
қонунлардаги ноаниқликлар инсон фойдасига 
ҳал бўлади. Энг муҳими, “Қонун — муқаддас, 
ҳар қандай ҳолатда ҳам адолатни қарор топ-
тириш шарт!” деган қараш жамиятнинг ҳар бир 
аъзоси, айниқса, мансабдорлар учун ҳаёт қои-
дасига айланиши керак, — деди давлатимиз 
раҳбари.

Янги таҳрирдаги Конституция Ўзбекистон-
нинг “демократик давлат” сифатидаги мақомини 
ҳам мустаҳкамлади.

Мамлакатимизда инсон ва бизнеснинг оғи-
рини енгил қиладиган, уларга сифатли хиз-
мат кўрсатадиган ихчам ва самарали бош-
қарув тизимини жорий этиш мақсадида кенг 

кўламли маъмурий ислоҳотлар бошланиб, 
ҳукумат ва вазирликлар ихчамлашди, иш ус-
луби ўзгартирилди.

— Менинг энг катта ниятим — одамларни 
қийнаётган муаммоларни маҳалланинг ўзи 
ҳал қиладиган халқчил тизим яратиш. Шу 
боис, молия, солиқ, бандлик каби идоралар-
нинг камида 30 фоиз ваколатларини маҳалла 
даражасига туширишни режа қилганмиз, — 
деди Президент.

Янгиланган Конституция парламент фао-
лиятида ҳам муҳим ўзгаришларни назарда 
тутади. Хусусан, давлат ҳокимияти тизимида 
бир-бирини тийиб туриш ва мувозанатни сақ-
лаш мақсадида Олий Мажлис палаталарининг 
ваколатлари қайта кўриб чиқилиб, Қонунчилик 
палатасининг ваколатлари 5 тадан 12 тага, Се-
натда эса 14 тадан 18 тага кўпайди.

— Шу билан бирга, депутатларимиз асосий 
эътиборни қонунлар сифатини оширишга қа-
ратиши, уларнинг ижросини самарали ташкил 
этишда ҳукумат билан биргаликда қаттиқ иш-
лаши керак. Сенатнинг фаолияти эса ҳудудлар 
билан боғлиқ масалаларни ҳал қилиш, маҳал-
лий кенгашларга ҳар томонлама кўмаклашиш, 
жойларда, айниқса, маҳаллаларда қонунлар-
нинг ижросини таъминлашга йўналтирилиши 
зарур, — деди Шавкат Мирзиёев.

Янги таҳрирдаги Конституция миллат-
лар, конфессиялар ўртасида тотувлик ва 
хавфсизликни таъминлаш мақсадида Ўз-
бекистоннинг “дунёвий давлат” сифатидаги 
мақомини ҳам мустаҳкамлади. Халқимиз 

референдумда буни маъқуллади. Шу асоси-
да, бундан буён ҳам мамлакатимизда мил-
латлар, конфессиялар ўртасида тотувлик 
ва хавфсизликни таъминлаш сиёсати жадал 
давом эттирилиши, жамиятимизда ҳар қан-
дай радикаллашувга мутлақо йўл қўйилмас-
лиги таъкидланди.

Йиғилишда янгиланган Конституцияни ҳаётга 
жорий этиш, ижросини таъминлаш бўйича вази-
фалар белгиланди. Бу борада Ўзбекистон Рес-
публикаси Президенти фармони имзолангани 
қайд этилди.

— Бош Қонунимизнинг ҳар бир банди ва 
моддасини жамиятимиз, айниқса, ёшларимиз 
учун ҳаёт қоидасига айлантириш, бу борада 
уларнинг тушунча ва тасаввурларини кенгай-
тириш, ҳар бир маҳалла, таълим муассасаси, 
ташкилот ва корхоналарда ўргатиш мақсади-
да ўқув дастурлари, дарслик ва қўлланмалар 
яратиш зарур, — деди Шавкат Мирзиёев.

Йиғилишда давлатимиз раҳбари янгилан-
ган Конституциянинг 128-моддасига мувофиқ, 
муддатидан илгари Президент сайлови ўтка-
зиш ҳақида бутун халқимизга мурожаат қилди.

Президентимиз томонидан бундай қарорга 
келиш ва қолган уч ярим йиллик ваколат мудда-
тидан ўз ташаббуси билан воз кечиш зарурати 
қуйидагича асослаб берилди:

биринчидан, ҳокимиятнинг барча бўғинлари 
ислоҳ қилиниб, улар ўртасидаги муносабат ва 
мувозанат жиддий ўзгармоқда;

иккинчидан, янгиланган Конституциямиз 
 Президент, парламент, ҳукумат, вазирлар, ҳо-

кимлар олдига кечиктириб бўлмайдиган янги 
сиёсий, ижтимоий-иқтисодий вазифаларни қўй-
моқда;

учинчидан, халқимиз биздан барча соҳалар-
да ғоят муҳим ва долзарб ўзгариш ва ислоҳот-
ларни кутмоқда;

тўртинчидан, дунёда ва минтақамизда кес-
кин ва мураккаб жараёнлар ҳукм сураётган 
ҳозирги вазиятда тўғри ва самарали ривож-
ланиш йўлини излаб топиш ва уни амалга 
ошириш энг ўткир ва долзарб масалага ай-
ланмоқда.

Бундай улкан вазифаларни муваффақиятли 
адо этиш учун янгиланган давлат ҳокимияти ти-
зимида халқимиз ўзи ишонган раҳбарга мандат 
бериши мақсадга мувофиқлиги таъкидланди.

Йиғилиш иштирокчилари бу ташаббус Прези-
дентимизнинг ўзбек халқига, демократик прин-
ципларга бўлган чексиз ҳурмати ва садоқати 
намунаси эканини эътироф этди.

Шу билан бирга, муҳокамаларда мудда-
тидан илгари Президент сайловини ўтказиш 
давлат ҳокимиятининг янгиланган Конститу-
ция талабларига мувофиқ замонавий ишла-
ши, халқ ҳокимиятчилиги принципининг тўла-
қонли амалга оширилишига хизмат қилиши 
таъкидланди.

Йиғилишда Олий Мажлис палаталари, сиё-
сий партиялар ҳамда Конституциявий суд 
раҳбарлари ҳам сўзга чиқиб, Президентимиз 
томонидан илгари сурилган таклиф ва ташаб-
бусларни қўллаб-қувватладилар.

Муҳокама якунида кўзланган марралар қан-
чалик юксак ва мураккаб бўлмасин, уларга 
эришиш учун бизда барча имкониятлар борли-
ги, буюк аждодларимиз мероси, халқимизнинг 
бунёдкорлик қудрати, интеллектуал ва маъна-
вий салоҳияти, унинг тадбиркорлик фазилати 
бу йўлда бизга куч-қудрат манбаи бўлиши таъ-
кидланди.

ЎзА

Янги таҳрирдаги Конституция Янги 
Ўзбекистон стратегиясини амалга оши-
ришнинг сиёсий-ҳуқуқий асосларини 
яратиб, миллий давлатчилик тарақ-
қиётининг тарихий муҳим босқичида 
давлат ва жамиятни янада ривожлан-
тиришнинг устувор йўналишларини 
белгилаб берди.

Референдум кўп миллатли буюк 
халқимизнинг бирдамлиги ва ҳамжи-
ҳатлиги, суверен, демократик, ҳуқуқий, 
ижтимоий ва дунёвий давлат қуришга 
қатъий қарор қилганлигининг ишончли 
ифодаси бўлди.

Хусусан, Конституцияда давлат қу-
рилишининг янги стратегик мақсади —  
ижтимоий давлат қуриш эканлиги бел-
гилаб берилди, ижтимоий адолат ва 
бирдамлик принциплари жорий этилди, 
инсон ҳуқуқ ва эркинликларини ҳимоя 
қилишнинг мутлақо янги механизмла-
рини назарда тутувчи конституциявий 
асослар мустаҳкамланди.

Ҳокимиятлар бўлиниши принципи 
ҳамда ўзаро тийиб туриш ва манфаат-
лар мувозанати тизимининг замонавий 
концепциясини ҳисобга олган ҳолда, 
Олий Мажлис, Ўзбекистон Республика-
си Президенти ва Ҳукумати ўртасида 
ваколатлар қайта тақсимланди. Жойлар-
да ҳокимлар ва халқ депутатлари Кен-
гашлари ваколатлари тақсимланишига 
асосланган давлат ҳокимиятини ташкил 
этишнинг янги модели назарда тутилди.

Янги таҳрирдаги Ўзбекистон Рес-
публикаси Конституциясини сўзсиз ва 
тўлиқ амалга ошириш, унда мустаҳ-
камланган устувор принципларни Янги 
Ўзбекистон улуғвор ғоясига ҳамоҳанг 
тарзда рўёбга чиқариш, давлат орган-
ларининг фаолиятини янгича консти-
туциявий-ҳуқуқий шароитларда йўлга 
қўйиш, фуқаролар ўз ҳаётида халқ 
Конституцияси руҳини яққол ҳис этиб 
туришини таъминлаш мақсадида:

1. Янги таҳрирдаги Конституцияни 
сўзсиз ва тўлиқ амалга ошириш барча 
даражадаги давлат органлари ва таш-
килотларининг биринчи навбатдаги 
устувор вазифаси этиб белгилансин.

2. Белгилаб қўйилсинки:
давлат органлари ва ташкилотла-

рининг раҳбарлари янги таҳрирдаги 
Конституцияни амалга ошириш бўйи-
ча чора-тадбирлар ижросини ўз вақ-
тида таъминлаш учун шахсан жавоб-
гар ҳисобланади;

янги таҳрирдаги Конституция олий 
юридик кучга эга эканлигидан келиб 
чиқиб, давлат органлари ва ташки-
лотлари, шу жумладан, суд ва ҳуқуқни 
муҳофаза қилувчи органлар фаолия-
тида тўғридан-тўғри ва сўзсиз қўл-
ланилади;

янги таҳрирдаги Конституция нор-
маларини уларни амалга ошириш учун 
бошқа қонунчилик ҳужжатларининг 
мавжуд эмаслиги ёки қонунчиликка 
Конституцияга мувофиқ ўзгартириш ва 
қўшимчалар киритилмаганлиги важи 
билан қўллашни рад этиш қатъиян та-
қиқланади.

3. Янги таҳрирдаги Ўзбекистон 
Республикаси Конституциясидан 
келиб чиқадиган вазифаларни амал-
га ошириш бўйича чора-тадбирлар 
дастури (кейинги ўринларда — дастур) 
1-иловага мувофиқ тасдиқлансин.

4. Қуйидагилар:
Янги таҳрирдаги Ўзбекистон Рес-

публикаси Конституциясининг ус-
тувор ғояларини рўёбга чиқариш 
ва нормаларини ҳаётга татбиқ этиш 
бўйича Давлат комиссияси (кейин-
ги ўринларда — Давлат комиссияси) 
2-иловага мувофиқ таркибда;

Янги таҳрирдаги Ўзбекистон Рес-
публикаси Конституциясидаги суве-
рен, демократик, ҳуқуқий, ижтимоий 
ва дунёвий давлат принципларини 
изчил амалга ошириш бўйича экс-
пертлик кенгашлари (кейинги ўринлар-
да — экспертлик кенгашлари) 3–7-ило-
валарга мувофиқ таркибларда тузилсин.

5. Белгилансинки, Давлат комис-
сияси:

янги таҳрирдаги Конституция ва 
дастурни амалга оширишга қаратилган 
чора-тадбирлар ўз вақтида ва сифатли 
ўтказилишини таъминлайди;

давлат органлари ва ташкилотла-
ри, экспертлик кенгашларининг янги 
таҳрирдаги Конституция ва дастурни 
амалга ошириш борасидаги фаолияти-
ни мувофиқлаштиради;

янги таҳрирдаги Конституция ва 
дастурни амалга оширишда кенг жа-
моатчилик, фуқаролик жамияти инсти-
тутлари, илмий доиралар ва хорижий 
экспертлар иштирок этиши учун шарт-
шароитлар яратади;

янги таҳрирдаги Конституцияни 
амалга ошириш доирасида қилинган 
ишларни кенгайтирилган тарзда йили-
га камида икки маротаба танқидий 
муҳокама қилиб боради ҳамда дав-
лат органлари ва ташкилотлари, экс-
пертлик кенгашлари раҳбарларининг 
ҳисоботларини эшитади.

6. Экспертлик кенгашлари (Т.Нар-
баева, Н.Исмоилов, Н.Йўлдошев, 
Ж.Қўчқоров, А.Ташкулов):

2024 йил 1 январга қадар ўрта ва 
узоқ истиқболли суверен, демократик, 
ҳуқуқий, ижтимоий ва дунёвий дав-
латни ривожлантириш концепцияла-
ри ишлаб чиқилиши ва Давлат комис-
сиясига киритилишини таъминласин;

янги таҳрирдаги Конституцияда мус-
таҳкамланган суверен, демократик, 
ҳуқуқий, ижтимоий ва дунёвий дав-
латнинг устувор принциплари ишлаб 
чиқилаётган норматив-ҳуқуқий ҳужжат-
лар лойиҳаларида акс эттирилиши 
устидан мониторинг олиб борсин;

янги таҳрирдаги Конституция ва дас-
турнинг амалга оширилиши юзасидан 
ҳар чоракда Давлат комиссиясига ҳи-
собот киритиб борсин.

7. Ўзбекистон Республикаси Пре-
зиденти ҳузуридаги Қонунчилик ва 
ҳуқуқий сиёсат институти янги таҳ-
рирдаги Конституцияни амалга оши-
риш жараёнини ахборот-таҳлилий, 
илмий ва экспертлик жиҳатдан таъмин-
лаш учун масъул этиб белгилансин ва 
унинг зиммасига қуйидаги қўшимча ва-
зифалар юклатилсин:

янги таҳрирдаги Конституцияга му-
вофиқ ишлаб чиқилган норматив-ҳуқу-
қий ҳужжатлар лойиҳаларини илмий 
экспертизадан ўтказиш;

давлат органлари, айниқса, суд ва 
ҳуқуқни муҳофаза қилувчи органлар 
фаолиятида янги таҳрирдаги Конститу-
ция нормаларининг тўғридан-тўғри қўл-
ланиши ҳолатини мониторинг қилиб 
бориш;

янги таҳрирдаги Конституция асо-
сида янги ўқув дастурлари, дарс-
ликлар ва бошқа қўлланмаларни 
тайёрлаш бўйича илмий-методик чора-
тадбирларни мувофиқлаштириш.

8. Олий Мажлис палаталари ва 
сиёсий партияларнинг Олий Мажлис 
Қонунчилик палатаси ва маҳаллий 
Кенгашлар депутатлари корпусини 
шакллантиришнинг мажоритар-про-
порционал шаклига асосланган 
сайлов тизимини жорий этиш ҳақида-
ги таклифлари маъқуллансин.

Олий Мажлис Қонунчилик палатаси-
га бир ой муддатда мажоритар-про-
порционал шаклга асосланган сайлов 
тизимига ўтишни назарда тутувчи қо-
нун лойиҳасини ишлаб чиқиш тавсия 
этилсин.

9. Янги таҳрирдаги Конституциянинг 
32-моддасида белгиланган мамлакат 
бўйлаб эркин ҳаракатланиш, турар 
ва яшаш жойини танлаш ҳуқуқи тў-
лиқ рўёбга чиқарилишини таъминлаш 
мақсадида:

Вазирлар Маҳкамаси (А.Арипов) 
икки ой муддатда “Тошкент шаҳри 
ва Тошкент вилоятида доимий яшаш 
жойи бўйича рўйхатга олиниши ло-
зим бўлган шахслар — Ўзбекистон 
Республикаси фуқаролари тоифала-

рининг рўйхати тўғрисида”ги Қонуни-
ни ўз кучини йўқотган деб топиш бўйича 
қонун лойиҳасини Олий Мажлис Қонун-
чилик палатасига киритсин;

Ички ишлар вазирлиги (П.Бобожо-
нов) бир ой муддатда фуқароларни 
яшаш жойи бўйича рўйхатга олиш-
да хабардор қилиш тартибини жорий 
этишга қаратилган мутлақо янги меха-
низмларни назарда тутувчи Ўзбекис-
тон Республикаси Президенти Фармо-
ни лойиҳасини тақдим қилсин.

10. Янги таҳрирдаги Конституция-
нинг 78-моддасида белгиланган бола-
лар ва ёшларда халқнинг бой маданий 
 меросидан фахрланиш, Ватанга бўлган 
меҳр-муҳаббат туйғуларини шакллан-
тиришга оид қоидаларни амалга оши-
риш мақсадида 2023 йил 1 сентябр-
дан бошлаб республика фуқароси 
ҳисобланган ва 18 ёшгача бўлган бо-
лаларнинг маданий мерос объектла-
рига, жумладан, кўргазмалар, тарихий 
обидалар ва зиёратгоҳлар, шунингдек, 
давлат музейларига тўловсиз кириш 
тартиби жорий этилсин.

Олий Мажлис палаталарига бола 
ҳуқуқлари, эркинликлари ва қонуний 
манфаатларини таъминлаш ҳамда ҳи-
моя қилиш, боланинг жисмоний, ақлий 
ва маданий жиҳатдан тўлиқ ривожла-
ниши учун муносиб шарт-шароитларни 
яратиш мақсадида “Ўзбекистон Рес-
публикаси Олий Мажлисининг Бола 
ҳуқуқлари бўйича вакили (Болалар 
омбудсмани) тўғрисида”ги қонун ло-
йиҳасини қисқа муддатда қабул қилиш 
тавсия этилсин.

11. Фуқароларнинг янги таҳрирдаги 
Конституциянинг 50-моддасида белги-
ланган таълим олиш ҳуқуқлари кафо-
латларини янада кучайтириш мақсади-
да 2023 йил 1 августдан бошлаб солиқ 
тўловчилар томонидан ёшидан қатъи 
назар, фарзандларининг Ўзбекистон 
Республикаси таълим ташкилотларида 
таълим олишлари учун йўналтирила-
диган тўловлар солиқ солинмайдиган 
даромадлар тоифасига киритилсин.

12. Янги таҳрирдаги Конституциянинг 
41, 65–67-моддалари талабларидан ке-
либ чиқиб, шунингдек, мулкий ҳуқуқлар-
нинг ишончли ҳимоясини таъминлаш, 
ушбу ҳуқуқларни чеклаётган омилларни 
бартараф этиш, мулкий муносабатлар-
га асоссиз аралашувга йўл қўймаслик 
мақсадида 2023 йил 1 июндан бошлаб 
қуйидагилар бекор қилинсин:

тўлов хизматларини кўрсатувчи таш-
килотлар жисмоний шахслар ўртасида 
пул ўтказмалари амалга оширилган-
да, уларга кўрсатилган хизматлар учун 
электрон ҳисобварақ-фактуралар 
тақдим этиш ва расмийлаштириш 
тартиби;

чакана савдо ва хизмат кўрсатиш 
объектларининг фаолият кўрсатиш 
вақтига нисбатан чекловлар.

13. Иқтисодиёт ва молия вазирлиги 
(Ш.Кудбиев) Марказий банк (М.Нурму-
ратов), Инвестициялар, саноат ва сав-
до вазирлиги (Л.Кудратов), Табиат ре-
сурслари вазирлиги (А.Абдухакимов) 
билан биргаликда икки ой муддатда 
“яшил молиялаштириш” механизм-
ларини татбиқ этиш бўйича қарор ло-
йиҳасини Вазирлар Маҳкамасига ки-
ритсин ва унда, шу жумладан, “яшил 
сертификат”, “яшил кредитлар” ва 
халқаро тажрибада кенг фойдалани-
ладиган бошқа институтларни назарда 
тутсин.

14. Янги таҳрирдаги Конституция-
нинг 55-моддасида белгиланган ҳар 
бир шахснинг ўз ҳуқуқ ва эркинликла-
рини суд орқали ҳимоя қилиш ҳу-
қуқи кафолатларини янада кучайти-
риш мақсадида 2024 йил 1 январдан 
бошлаб, маъмурий судларга шикоят 
қилишда фуқаро ва тадбиркорлик 
субъектларидан давлат божини ун-
дирмаслик, бунда давлат божини 
ишни кўриб чиқиш натижаси бўйича 
айбдор тарафдан ундириш тартиби 
жорий этилсин.

Олий суд (Б.Исламов) Адлия ва-
зирлиги (А.Ташкулов), Иқтисодиёт ва 
молия вазирлиги (Ш.Кудбиев) билан 
биргаликда 2023 йил 1 октябрга қадар 
ушбу бандда назарда тутилган масала 
бўйича қонун лойиҳасини Олий Маж-
лис Қонунчилик палатасига киритсин.

15. Янги таҳрирдаги Конституция-
нинг 21-моддасида белгиланган ҳуқу-
қий таъсир чораларини қўллашда 
мутаносиблик принципини ҳаётга 
татбиқ этиш мақсадида Адлия вазир-
лиги (А.Ташкулов) Олий суд (Б.Исла-
мов), Бош прокуратура (Н.Йўлдошев), 
Ички ишлар вазирлиги (П.Бобожонов) 
ҳамда Иқтисодиёт ва молия вазирлиги 
(Ш.Кудбиев) билан биргаликда:

икки ой муддатда маъмурий жавоб-
гарлик тўғрисидаги қонунчиликда шарт-
номавий ва бошқа фуқаровий-ҳуқуқий 
муносабатлардан келиб чиқадиган жа-
вобгарлик чораларини бекор қилиш;

2024 йил 1 январга қадар қонун-
чилик базасини тўлиқ хатловдан ўтка-
зиб, унда белгиланган ҳуқуқий таъсир 
чораларини мутаносиблик принципига 
мувофиқлаштириш бўйича таклифлар 
киритсин.

16. Адлия вазирлиги (А.Ташку-
лов) Иқтисодиёт ва молия вазирлиги 
(Ш.Кудбиев), Олий суд (Б.Исламов) ва 
Бош прокуратура (Н.Йўлдошев) билан 
биргаликда икки ой муддатда янги 
таҳрирдаги Конституциянинг 29-мод-
дасида белгиланган давлатнинг ҳу-
қуқбузарликлардан жабрланганларга 
етказилган зарарнинг ўрни қопланиши 
учун шарт-шароитларни яратиш маж-
бурияти тўлиқ рўёбга чиқарилишини 
таъминлашга қаратилган механизм-
ларни назарда тутувчи Ўзбекистон 
Республикаси Президенти қарори 
лойиҳасини ишлаб чиқсин ва белгилан-
ган тартибда киритсин.

17. Янги таҳрирдаги Конституциянинг 
26-моддасида белгиланган инсоннинг 
шаъни ва қадр-қиммати дахлсизлиги 
кафолатларини янада мустаҳкамлаш 
мақсадида Бош прокуратура (Н.Йўлдо-
шев) Ички ишлар вазирлиги (П.Бобожо-
нов), Олий суд (Б.Исламов) ва Давлат 
хавфсизлик хизмати (А.Азизов) билан 
биргаликда 2023 йил 1 августга қадар 
қамоққа олиш тарзидаги эҳтиёт чора-
сини қўллашда шахсни ҳибсхонага 
жойлаштиришдан олдин мажбурий 
тиббий кўрикдан ўтказиш тартибини 
жорий этиш бўйича асослантирилган 
таклифларни киритсин.

18. Янги таҳрирдаги Конституция 
142-моддаси талабларидан келиб 
чиқиб:

а) жиноят процессида ҳимоячининг 
мақомини кучайтириш мақсадида 
унга қуйидаги қўшимча ҳуқуқ ва вако-
латлар берилсин:

суриштирув ва дастлабки терговда 
ҳимоячи томонидан исталган вақтда 
жиноят ишини қўзғатиш ва тугатиш 
ҳақидаги қарорлардан нусха олиш;

кўрсатмаларни олдиндан мустаҳ-
камлаб қўйиш (депонирование) учун 
судга тўғридан-тўғри илтимоснома 
киритиш;

терговга қадар текширув ўткази-
лаётган шахсларга малакали юридик 
ёрдамдан фойдаланиш ҳуқуқини ка-
фолатлаш мақсадида терговга қадар 
текширув жараёнида ҳимоячи мақо-
мида иштирок этиш;

иш бўйича шартнома асосида суд 
 экспертизалари ўтказилишини ва за-
рур билимга эга мутахассислар жалб 
қилинишини ташкиллаштириш;

жиноят иши бўйича маълумотлар-
га эга шахсларни сўровдан ўтказишда 
уларнинг розилиги билан махсус тех-
ника воситаларидан фойдаланиш;

б) адвокатура соҳасига ёш кадрлар-
ни фаол жалб қилиш мақсадида 2023 
йил 1 сентябрдан бошлаб олий таъ-
лим ташкилотлари юриспруденция йў-
налишида таҳсил олаётган битирувчи 
курс талабаларига адвокатлик тузил-
маларида меҳнат қонунчилигига муво-

фиқ ўқишдан бўш вақтда адвокат ёр-
дамчиси сифатида иш фаолиятини 
олиб боришга рухсат этилсин.

Адлия вазирлиги (А.Ташкулов) 
Олий суд (Б.Исламов), Бош прокура-
тура (Н.Йўлдошев), Давлат хавфсиз-
лик хизмати (А.Азизов) ва Ички ишлар 
 вазирлиги (П.Бобожонов) билан бирга-
ликда икки ой муддатда ҳимоячининг 
ҳуқуқ ва  ваколатларини кенгайтириш-
ни, адвокат ёрдамчиси сифатида иш 
фаолиятини олиб бориш тартибини 
такомиллаштиришни назарда тутувчи 
қонун лойиҳасини белгиланган тартиб-
да киритсин.

19. Бош прокуратура (Н.Йўлдо-
шев) Ички ишлар вазирлиги (П.Бо-
божонов), Миллий гвардия (Р.Джу-
раев) ва Давлат хавфсизлик хизмати 
(А.Азизов) билан биргаликда бир ой 
муддатда ушланган ва тергов ости-
да бўлган шахснинг конституциявий 
процессуал ҳуқуқларини батафсил 
тушунтириб берувчи кўргазмали ма-
териалларнинг ҳуқуқни муҳофаза қи-
лувчи органлар, шу жумладан, тергов 
идоралари биноларида фуқароларга 
кўринадиган тарзда жойлаштирили-
шини таъминласин.

20. Таълимни ривожлантириш рес-
публика илмий-методик маркази Мак-
табгача ва мактаб таълими вазирлиги 
(Ҳ.Умарова), Олий таълим, фан ва ин-
новациялар вазирлиги (И.Абдурахма-
нов), Адлия вазирлиги (А.Ташкулов) ва 
бошқа манфаатдор идоралар билан 
биргаликда 2023/2024 ўқув йили бош-
лангунига қадар:

барча таълим турлари ва босқичла-
ридаги Конституцияни ўрганиш бўйи-
ча ўқув режалари ва таълим дастур-
ларини қайта кўриб чиқиш ва уларни 
янги таҳрирдаги Конституция норма ва 
қоидаларига мослаштириш;

ўқувчиларга, ёш хусусиятларини 
ҳисобга олган ҳолда, янги таҳрирдаги 
Конституцияни ўргатиш бўйича замо-
навий методика асосида дарслик-
лар, ўқув қўлланмалари ва махсус 
адабиётларни яратиш чораларини 
кўрсин.

Мазкур банддаги чора-тадбирларни 
амалга ошириш билан боғлиқ харажат-
лар Давлат бюджети маблағлари ҳисо-
бидан қоплансин.

21. Давлат хизматини ривожланти-
риш агентлиги (Ғ.Мирзаев) Адлия ва-
зирлиги (А.Ташкулов), Судьялар олий 
кенгаши (Х.Ёдгоров) ва ҳуқуқни муҳо-
фаза қилувчи органлар билан бирга-
ликда бир ой муддатда қуйидагиларни 
назарда тутувчи 2023-2024 йилларда 
янги таҳрирдаги Конституция бўйи-
ча давлат фуқаролик хизматчилари 
ва суд-ҳуқуқ тизими ходимларини 
ўқитиш режасини тасдиқласин:

алоҳида график асосида барча бўғин-
даги давлат фуқаролик хизматчилари 
ва суд-ҳуқуқ тизими ходимларига янги 
таҳрирдаги Конституциянинг мазмун-мо-
ҳиятини ўқитишни ташкил этиш;

давлат фуқаролик хизматчилари ва 
суд-ҳуқуқ тизими ходимларининг конс-
титуциявий маданияти, ҳуқуқий са-
водхонлигини ошириш ва баҳолаш 
тизимини янги таҳрирдаги Конститу-
цияга мослаштириш нуқтаи назаридан 
қайта кўриб чиқиш.

22. Олий Мажлис палаталари, Конс-
титуциявий суд, Ўзбекистон Республи-
каси Президенти ҳузуридаги Қонунчи-
лик ва ҳуқуқий сиёсат институти ҳамда 
Инсон ҳуқуқлари бўйича Миллий мар-
казнинг янги таҳрирдаги Конститу-
циянинг моддама-модда илмий-ама-
лий шарҳини тайёрлаш тўғрисидаги 
таклифи маъқуллансин.

Янги таҳрирдаги Конституция-
нинг моддама-модда илмий-ама-
лий шарҳини тайёрлаш бўйича 
таҳрир кенгаши 8-иловага мувофиқ 
таркибда  шакллантирилсин ва унинг 
ишчи органи этиб Ўзбекистон Респуб-
ликаси Президенти ҳузуридаги Қо-
нунчилик ва ҳуқуқий сиёсат институти 
белгилансин.

Таҳрир кенгаши (М. Рахманкулов):
шарҳни тайёрлашда янги таҳрир-

даги Конституциянинг кўп миллат-
ли халқимизни бирлаштиришдаги 
салоҳиятини, унда ўз аксини топган 
суверен, демократик, ҳуқуқий, иж-
тимоий ва дунёвий давлат прин-
ципларини, инсон ҳуқуқ ва эркин-
ликларини ҳимоя қилишнинг янги 
механизмларини очиб беришга, шу-
нингдек, унинг матни аҳолининг кенг 
қатламлари, айниқса, ёшлар учун ту-
шунарли ва содда тилда бўлишига 
эътибор қаратсин;

етакчи миллий ва хорижий эксперт-
лар, ҳуқуқшунослар ва давлат арбоб-
ларини жалб этган ҳолда, 2023 йил 1 
декабрга қадар шарҳ матни тайёрла-
нишини ҳамда ўзбек ва хорижий тил-
ларда чоп этилишини таъминлаш чо-
раларини кўрсин.

23. Рақамли технологиялар вазир-
лиги (Ш.Шерматов) Ўзбекистон Рес-
публикаси Президенти ҳузуридаги Қо-
нунчилик ва ҳуқуқий сиёсат институти 
(М.Рахманкулов) ва Адлия вазирлиги 
(А.Ташкулов) 2023 йил 1 июнга қадар 
ўзбек ва хорижий тилларда “Янги Ўзбе-
кистон Конституцияси” ягона миллий 
портали (кейинги ўринларда — портал) 
ва унинг мобиль иловаси ишга туши-
рилишини таъминласин.

Бунда, портал ва унинг мобиль ило-
васида фуқаро ва тадбиркорлар учун 
қонунчиликни янги таҳрирдаги Консти-
туцияга мувофиқлаштириш ҳамда уни 
амалга оширишда юзага келаётган 
муаммоларни бартараф этиш бўйича 
таклифларни тақдим этиш имконияти 
назарда тутилсин.

24. Адлия вазирлиги (А.Ташкулов) 
Ўзбекистон Республикаси Президенти 
ҳузуридаги Қонунчилик ва ҳуқуқий сиё-
сат институти (М.Рахманкулов) билан 
биргаликда уч ой муддатда қонуности 
ҳужжатларини хатловдан ўтказиш ҳам-
да порталга келиб тушган таклиф-
ларни умумлаштириш натижаларига 
кўра янги таҳрирдаги Конституцияга 
мувофиқлаштирилиши лозим бўл-
ган нормаларни қайта кўриб чиқиш 
бўйича таклифларни Вазирлар Маҳка-
масига киритсин.

25. Ўзбекистон Миллий ахборот 
агентлиги ва Ўзбекистон Миллий теле-
радиокомпаниясига оммавий ахборот 
воситаларида янги таҳрирдаги Конс-
титуциянинг ҳаётга татбиқ этиб бори-
лиши, шу жумладан, аҳолининг тур-
мушидаги ижобий ўзгаришларни кенг 
ёритиш тавсия этилсин.

26. Мазкур Фармон ижросини сама-
рали ташкил қилишга масъул ва шах-
сий жавобгар этиб дастурда ижрочи си-
фатида назарда тутилган вазирликлар, 
идоралар ва экспертлик кенгашлари 
раҳбарлари, Қорақалпоғистон Респуб-
ликаси Вазирлар Кенгаши Раиси, ви-
лоятлар ва Тошкент шаҳри ҳокимлари 
белгилансин.

Фармон ижросини муҳокама қилиб 
бориш, ижро учун масъул ташкилот-
лар фаолиятини мувофиқлаштириш 
ва назорат қилиш Ўзбекистон Рес-
публикаси Бош вазири  А.Н.Арипов 
ва  Ў збе к и с то н  Ре с п у бл и к а с и 
 Президенти  Администрацияси раҳбари 
 С.У.Умурзаковга юклансин.

Ўзбекистон Республикаси Президентининг
Ф А Р М О Н И

ЯНГИ ТА²РИРДАГИ ªЗБЕКИСТОН РЕСПУБЛИКАСИ КОНСТИТУЦИЯСИНИ  
АМАЛГА ОШИРИШ БªЙИЧА БИРИНЧИ НАВБАТДАГИ ЧОРА-ТАДБИРЛАР Тª¡РИСИДА

Ўзбекистон Республикаси
           Президенти                             Ш. МИРЗИЁЕВ

Тошкент шаҳри,
2023 йил 8 май

— Сизларни кўрай, байрам билан табриклай 
деб келдим. Бу, аввало, сизларнинг байрамин-
гиз. Ўша пайтлардаги жасорат ва матонатингиз 
туфайли кейинги авлодлар тинч, эркин яшади. 
Машаққатли меҳнат ва зафарларга тўла ҳаёт 
йўлингиз бугунги ёшлар учун чинакам ибрат 
мактаби, ватанпарварлик мактаби, десак, айни 
ҳақиқатни айтган бўламиз. Сиз билан бутун 
эл-юртимиз фахрланади, — деди давлатимиз 
 раҳбари.

Уруш қатнашчилари ҳурмат ва меҳр оғушида 
яшаётгани, соғлиғи яхши, ҳаётидан рози экани-
ни айтди. Ўзлари истиқомат қилаётган ҳудудда, 
фарзанд ва набираларининг ҳаётида бўлаётган 
ўзгаришлар ҳақида гапирди.

— Мана, яқинда янгиланган Конституциямиз-
ни қабул қилдик, — деди Президент. — Мамла-
катимиз ривожини ошириш, халқимиз ҳаётини 
яхшилаш бўйича катта марралар олдик. Мана 
шундай ўзгаришлар пайтида сиздек катта таж-
рибага эга инсонларнинг ёнимизда бўлиши, 

маслаҳатларингизни олиш бизга чексиз куч-ғай-
рат беради.

Нуронийлар эътибор ва ғамхўрлик учун 
 Президентимизга миннатдорлик билдириб, 
хайрли дуолар қилди.

— Табаррук дуоларингизни олиш, сизга қў-
шилиб халқимизнинг тинчлигини сўраш — катта 
бахт. Ҳаётда кўп-кўп синовларни кўрган, қарийб 
бир асрлик ҳаёт тажрибасига эга бўлган сиздай 
муҳтарам инсонларнинг дуолари ижобат бўла-
ди. Нуронийларимиз учун барча зарур шароит-

ларни яратишга бундан буён ҳам катта эътибор 
қаратамиз. Бу — биз учун муқаддас бурч ва ва-
зифадир, — дея таъкидлади Шавкат Мирзиёев.

Шундан сўнг Президент Шавкат Мирзиёев Ға-
лаба боғига ташриф буюриб, “Матонат мадҳия-
си” ёдгорлик мажмуасига гулчамбар қўйди.

Давлатимиз раҳбари ташаббуси билан барпо 
этилган бу мажмуа халқимизнинг урушдаги йўқо-
тишлари, тинчлик учун кураши ва улкан ҳиссаси-
ни ифодалайди. Шу боис, боғ ҳар доим, айниқса, 
байрам кунларида ёшу кексалар билан гавжум.

Бу йил ҳам 9 май — Хотира ва қадрлаш куни 
кенг нишонланмоқда.  Президент фармонига 
мувофиқ, Иккинчи жаҳон уруши қатнашчилари 
рағбатлантирилмоқда. Уларнинг саломатлиги 
ҳамиша эътиборда.

Ғалаба боғида Қуролли Кучлар тизимига ки-
рувчи вазирлик ва идоралар, давлат ташкилот-
лари вакиллари жам бўлди. Улар ҳам мажмуа 
пойига гуллар қўйди.

ЎзА

ИККИНЧИ ЖА²ОН УРУШИ ¯АТНАШЧИЛАРИ ²ОЛИДАН ХАБАР ОЛИНДИ



4 Сиёсат2023 йил 9 май, 89-сон

1. Халқаро шахмат федерациясининг 
(кейинги ўринларда — ФИДЕ) 2022 йил-
даги конгрессида 46-Бутунжаҳон шах-
мат олимпиадаси ҳамда ФИДЕнинг 
навбатдаги конгрессини 2026 йилда 
Ўзбекистонда ўтказиш тўғрисида қарор 
қабул қилинганлигини инобатга олиб, 
Ёшлар сиёсати ва спорт вазирлиги ҳам-
да Ўзбекистон шахмат федерациясининг 
46-Бутунжаҳон шахмат олимпиадасини 
Самарқанд шаҳрида ўтказиш тўғриси-
даги таклифи маъқуллансин.

2. 2026 йил Ўзбекистонда бўлиб 
ўтадиган 46-Бутунжаҳон шахмат 
олимпиадасига комплекс тайёргар-
лик кўриш бўйича ташкилий қўмита 
(кейинги ўринларда — Ташкилий қў-
мита) тузилсин ҳамда унинг таркиби 
1-иловага мувофиқ тасдиқлансин.

3. Қуйидагилар Ташкилий қўмита-
нинг асосий вазифалари этиб белги-
лансин:

2023 йил 1 декабрга қадар ФИДЕ 
раҳбарияти бошчилигидаги делегация-
нинг Тошкент ва Самарқанд шаҳарла-
рига ташрифини ташкиллаштириш;

46-Бутунжаҳон шахмат олимпиа-
дасини ўтказиш бўйича ФИДЕ билан 
Ўзбекистон Республикаси Ҳукумати 
ўртасида шартномалар, келишувлар, 
меморандумлар ва кафолат хатла-
рини имзолаш;

ФИДЕ томонидан тасдиқланган 
46-Бутунжаҳон шахмат олимпиадасига 
тайёргарликнинг бош режасини ту-
зиш, олимпиада дастури ва логотипи-
ни тасдиқлаш;

46-Бутунжаҳон шахмат олимпиада-
сини юқори савияда ташкил этиш бўйи-
ча тегишли вазирлик ва идоралар иши-
ни мувофиқлаштириб бориш ҳамда 
уларнинг ҳисоботларини эшитиш;

46-Бутунжаҳон шахмат олимпиада-
сини ташкил этиш ва ўтказиш учун за-
рур мутахассис кадрларни тайёрлаш 
бўйича ишларни мувофиқлаштириш;

46-Бутунжаҳон шахмат олимпиада-
сини ташкил этиш ва ўтказиш бўйича 
харажатлар сметасини тасдиқлаш;

46-Бутунжаҳон шахмат олимпиа-
дасини ўтказишга тайёргарлик кўриш 
бўйича барча масалаларни ва юзага 
келадиган муаммоларни тезкорлик 
билан ҳал этиш.

4. Ўзбекистон шахмат федерацияси 
(А.Саъдуллаев) Ёшлар сиёсати ва спорт 
вазирлиги   (Ш.Махмудов),  Самарқанд 

вилояти ҳокимлиги  (Э.Турдимов) билан 
биргаликда 2024 йилдан бошлаб 46-Бу-
тунжаҳон шахмат олимпиадасини ўтка-
зиш билан боғлиқ ҳар йилги харажатлар 
сметасини тайёрлаб, Ташкилий қўмита-
га киритсин.

5. 46-Бутунжаҳон шахмат олимпиа-
дасини юқори савияда ташкил этиш ва 
ўтказишга масъул ташкилот этиб Ўзбе-
кистон шахмат федерацияси белги-
лансин.

6. Ўзбекистон шахмат федерацияси 
(А.Саъдуллаев):

46-Бутунжаҳон шахмат олимпиа-
дасини ўтказиш бўйича ФИДЕ билан 
Ўзбекистон Республикаси Ҳукумати 
ўртасида шартномалар, келишувлар, 
меморандумлар ва кафолат хатла-
рини имзолаш тадбирларини ташкил 
этиш;

мавжуд инфратузилмалар қувватини 
таҳлил қилиш асосида 46-Бутунжаҳон 
шахмат олимпиадаси ўтказиладиган 
спорт иншоотлари ва бошқа объектлар-
ни ФИДЕ талабларига мувофиқ тайёр-
лаш, уларни зарур бўладиган спорт, 
тиббий, техник ва бошқа жиҳозлар 
билан таъминлаш;

46-Бутунжаҳон шахмат олимпиада-
сида иштирок этувчи эркаклар ва аёл-
ларнинг 3 тадан миллий терма жа-
моаларини шакллантириш;

46-Бутунжаҳон шахмат олимпиада-
сини ташкил этиш ва ўтказиш жараёни-
га волонтёрларни жалб этиш;

46-Бутунжаҳон шахмат олимпиада-
сига тайёргарликнинг бориши ва амал-
га оширилаётган ишлар тўғрисида Ёш-
лар сиёсати ва спорт вазирлиги билан 
биргаликда Ташкилий қўмитага мунта-
зам равишда ҳисобот тақдим этиб бо-
риш чораларини кўрсин.

7. 2026 йил Ўзбекистонда бўлиб 
ўтадиган 46-Бутунжаҳон шахмат 
олимпиадасига комплекс тайёргар-
лик кўриш ҳамда шахматни оммавий 
ҳаракатга айлантиришга оид чора-
тадбирлар дастури 2-иловага муво-
фиқ тасдиқлансин.

8. Мактабгача ва мактаб таълими 
вазирлиги (Ҳ.Умарова), Олий таълим, 
фан ва инновациялар вазирлиги (И.Аб-
дурахмонов) ҳамда Ёшлар сиёсати ва 
спорт вазирлиги (А.Икрамов) Ўзбекис-
тон шахмат федерацияси (А.Саъдул-
лаев) билан биргаликда:

мактабгача таълим ташкилотлари 
тарбияланувчиларига шахматни сод-
далаштирилган тарзда ўргатувчи 

анимацион материаллар ва ўқув қўл-
ланмаларни яратсин;

мактабгача таълим ташкилотлари 
тарбияланувчиларини шахматга қи-
зиқтириш ва ўргатиш бўйича “Шахмат 
боғчадан бошланади” махсус дасту-
рини амалга оширишни тизимли йўлга 
қўйсин;

ҳар йили мактабгача таълим ташки-
лотлари тарбияланувчилари ўртасида 
“Шахмат фестивали”ни ўтказиб бор-
син;

умумий ўрта, ўрта махсус, профес-
сионал ва олий таълим муассасала-
рида “Мактаб лигаси”, “Академик ли-
цей лигаси” “Профессионал таълим 
муассасалари лигаси” ва “Талабалар 
лигаси” мусобақаларини ҳар йили уч 
босқичда тизимли ўтказишни йўлга 
қўйсин.

9. 2024 йил 1 январдан бошлаб 
“Шахмат стипендияси” таъсис 
этилсин.

Белгилансинки, “Мактаб лигаси”, 
“Академик лицей лигаси”, “Профессио-
нал таълим муассасалари лигаси” ва 
“Талабалар лигаси” мусобақаларида 
ғолиб бўлган ўқувчи-ёшлар ва талаба-
лар йил давомида ҳар ойда базавий 
ҳисоблаш миқдорининг беш барава-
ри миқдорида “Шахмат стипендия-
си” билан рағбатлантирилади.

10. Шундай тартиб ўрнатилсинки, 
унга мувофиқ 2024 йил 1 январдан 
бошлаб хусусий шахмат клубларига 
улар томонидан шахмат тўгаракла-
рини ташкил этиш ва аҳолига хизмат 
кўрсатиш учун давлат мулки объект-
лари ва ҳудудлардаги “Ёшлар марказ-
лари”дан ижара тўловларисиз (ком-
мунал тўловлар бундан мустасно) жой 
ажратилади.

Қорақалпоғистон Республикаси 
Вазирлар Кенгаши, вилоятлар ва 
Тошкент шаҳри ҳокимликлари Ёшлар 
ишлари агентлиги, Давлат активлари-
ни бошқариш агентлиги билан бирга-
ликда шахмат тўгаракларини ташкил 
этиш учун “Ёшлар марказлари”дан 
жой тайёрласин ва қизиқиш билди-
раётган фуқароларга уларни таклиф 
қилсин.

11. Мудофаа вазирлиги (Б.Курба-
нов), Миллий гвардия (Р. Джураев) ва 
Ички ишлар вазирлиги (П.Бобожонов) 
Ёшлар сиёсати ва спорт вазирлиги 
ҳамда Ўзбекистон шахмат федерация-
си билан биргаликда Қуролли Куч-
лар тизимида, шу жумладан, ҳарбий 

 таълимга йўналтирилган ташкилот-
ларда, шунингдек, жазони ижро этиш 
муассасаларида шахматни янада ри-
вожлантириш ва оммалаштириш мақ-
садида:

шахмат бўйича тренер ва мутахас-
сисларни жалб қилган ҳолда ҳарбий 
хизматчи ва ходимлар учун ўқув маш-
ғулотларини ташкил қилсин;

ҳарбий хизматчи ва ходимлар учун 
шахмат бўйича ўқув-услубий қўллан-
малар ва бошқа ахборот материалла-
рини тайёрласин;

Қуролли Кучлар ҳарбий тузилмала-
ри, ҳарбий таълимга йўналтирилган 
ташкилотлар ва жазони ижро этиш 
муассасаларини шахмат бўйича ўқув 
қўлланма, шахмат тахтаси, фигура-
лари, соати ва бошқа зарур анжомлар 
билан таъминласин;

ҳарбий хизматчи ва ходимлар учун 
машҳур шахматчилар иштирокида 
маҳорат дарслари, учрашувлар, се-
минар, тренинг ва ўқув дарсларини 
ташкил этсин;

Қуролли Кучлар ҳарбий тузилмала-
ри, ҳарбий таълимга йўналтирилган 
ташкилотлар ва жазони ижро этиш 
муассасаларида йил давомида тизим-
ли равишда шахмат бўйича турнирлар 
ва мусобақаларни ташкил қилсин ҳам-
да ғолиб ва совриндорларни рағбат-
лантириб борсин.

Белгилансинки, мазкур бандда на-
зарда тутилган чора-тадбирларни 
амалга ошириш билан боғлиқ сарф-ха-
ражатлар Мудофаа вазирлиги, Миллий 
гвардия ҳамда Ички ишлар вазирлиги-
нинг маблағлари ҳисобидан амалга 
оширилади.

Ёшлар сиёсати ва спорт вазирлиги 
(Ш.Махмудов) ҳамда Ўзбекистон шах-
мат федерацияси (А.Саъдуллаев) са-
лоҳиятли ҳарбий хизматчилар ва ходим-
ларни шахмат бўйича республика ҳамда 
халқаро мусобақалар ва турнирларга 
кенг жалб қилсин, уларни шахматчилар 
захираси ва терма жамоалар таркибига 
қўшиш чораларини кўрсин.

12. Ёшлар сиёсати ва спорт вазир-
лиги (А.Икрамов) Ўзбекистон шахмат 
федерацияси (А.Саъдуллаев), Қора-
қалпоғистон Республикаси Вазирлар 
Кенгаши, вилоятлар ва Тошкент шаҳри 
ҳокимликлари билан биргаликда:

2024 йилдан бошлаб ҳар йили про-
фессионал шахмат клублари ўртасида 
“Ўзбекистон биринчилиги” мусобақа-
ларини ўтказиб бориш;

шахмат бўйича миллий терма 
жамоалар аъзолари, шунингдек, 
миллий терма жамоаларга асосий 
номзод бўлган шахматчиларни тай-
ёрлаш учун тажрибали хорижий тре-
нер ва мутахассисларни жалб қилиш 
ҳамда уларнинг кўмагида маҳаллий 
тренер ва мутахассисларни ўқи-
тиш;

халқаро арбитрлар тайёрлаш бў-
йича семинарлар ва амалий машғулот-
ларни мунтазам ташкил этиб бориш;

шахматни тарғиб қилишда алоҳи-
да намуна кўрсатган оммавий ахборот 
воситалари вакиллари ва шарҳловчи-
лар (“стример”лар)ни танлов асосида 
танлаб олиш бўйича чора-тадбирларни 
амалга ошириш;

ФИДЕ таснифига кирувчи нуфузли 
халқаро мусобақаларни босқичма-
босқич Ўзбекистонда ўтказиш бўйича 
чора-тадбирларни амалга ошириш;

ҳудудларда иқтидорли шахматчи 
ёшларни аниқлаш, танлаш ва саралаш 
(селекция) ҳамда уларни профессио-
нал шахматчилар сифатида тайёрлаш 
тизимини янада такомиллаштириш чо-
раларини кўрсин.

Белгилансинки, ушбу бандда на-
зарда тутилган чора-тадбирларни мо-
лиялаштириш Ёшларга оид давлат 
сиёсатини қўллаб-қувватлаш жам-
ғармаси маблағлари ҳисобидан амал-
га оширилади.

13. Иқтисодиёт ва молия вазирлиги 
(Ш.Кудбиев) 2024 йилдан бошлаб ҳар 
йили 46-Бутунжаҳон шахмат олимпиа-
дасини ўтказишга пухта тайёргарлик 
кўриш бўйича Ташкилий қўмита то-
монидан тасдиқланган харажатлар 
сметасига мувофиқ 50 миллиард 
сўмгача маблағлар Давлат бюджети 
параметрларида назарда тутилишини 
таъминласин.

Белгилансинки, ушбу банднинг би-
ринчи хатбошисида кўзда тутилган 
маблағлар қуйидаги мақсадлар учун 
йўналтирилади:

46-Бутунжаҳон шахмат олимпиада-
сини ўтказиш учун ФИДЕга кафолат 
маблағларини ўтказиш;

46-Бутунжаҳон шахмат олимпиада-
ларига шахматчиларимизни тайёр-
лаш, шу жумладан, суперкомпьютер 
дастурларини ижарага олиш, шахмат-
чилар ва уларнинг тренерлари ФИДЕ 
таснифидаги мусобақаларда ишти-
рок этиши билан боғлиқ тадбирларни 
молиялаштириш;

46-Бутунжаҳон шахмат олимпиада-
сини ўтказишга тайёргарлик кўриш ва 
уни ўтказиш билан боғлиқ бошқа хара-
жатларни молиялаштириш;

шахмат бўйича замонавий методи-
каларга асосланган илмий-услубий ва 
ўқув адабиётларни тайёрлаш ва чоп 
этиш;

“Шахмат стипендияси”ни тўлаб бо-
риш;

шахмат бўйича маҳаллий ва халқаро 
чемпионатлар, турнирлар ва бошқа 
мусобақаларни ташкил этиш ва қў-
шимча молиялаштириш.

14. Ўзбекистон Миллий ахборот 
агентлиги (А.Кўчимов), Ўзбекистон 
Миллий телерадиокомпанияси (А.Хад-
жаев) ва Ўзбекистон Миллий медиа 
ассоциацияси (Ш.Қудратхўжа) Ёшлар 
сиёсати ва спорт вазирлиги (А.Икра-
мов) ҳамда Ўзбекистон шахмат феде-
рацияси (А.Саъдуллаев) билан бир-
галикда 2026 йил Ўзбекистонда бўлиб 
ўтадиган 46-Бутунжаҳон шахмат олим-
пиадасига комплекс тайёргарлик кўриш 
ҳамда шахматни оммавий ҳаракатга 
айлантиришга оид амалий чора-тад-
бирларни кенг ёритсин.

15. Ушбу қарор ижросини самара-
ли ташкил қилишга масъул ва шахсий 
жавобгар этиб ёшлар сиёсати ва спорт 
вазири А.И.Икрамов, Ёшлар ишлари 
агентлиги директори, Ўзбекистон шах-
мат федерацияси раиси А.З.Саъдул-
лаев ҳамда Самарқанд вилояти ҳоки-
ми Э.О.Турдимов белгилансин.

Қарор ижросини назорат қилиш 
2026 йил Ўзбекистонда бўлиб ўтадиган 
46-Бутунжаҳон шахмат олимпиадасига 
комплекс тайёргарлик кўриш бўйича 
ташкилий қўмита раиси, Ўзбекистон 
Республикаси Бош вазири А.Н. Арипов 
зиммасига юклансин.

1.  Ўзбекистон Республикаси 
 Президентининг 2023 йил 25 январда-
ги “Республика ижро этувчи ҳокимият 
органлари фаолиятини самарали йўл-
га қўйишга доир биринчи навбатдаги 
ташкилий чора-тадбирлар тўғрисида”ги 
ПФ–14-сон Фармонига мувофиқ Ва-
зирлар Маҳкамаси ҳузуридаги Миллий 
антидопинг агентлиги Ўзбекистон Рес-
публикаси Миллий антидопинг агент-
лиги (кейинги ўринларда — Миллий ан-
тидопинг агентлиги) этиб қайта ташкил 
қилинсин.

2. Қуйидагилар:
Миллий антидопинг агентлиги 

фаолиятининг устувор йўналишла-
ри 1-иловага мувофиқ;

Миллий антидопинг агентлиги-
нинг ташкилий тузилмаси 2-иловага 
мувофиқ;

Миллий антидопинг агентлиги 
фаолиятини трансформация қилиш 
бўйича “Йўл харитаси” 3-иловага му-
вофиқ тасдиқлансин.

3. Белгилаб қўйилсинки, Миллий ан-
тидопинг агентлиги:

республика ижро этувчи ҳокимият 
органи мақомига эга бўлиб, ўз фао-
лиятида Ўзбекистон Республикаси 
Президенти ҳамда Вазирлар Маҳка-
масига ҳисобдордир;

Бутунжаҳон антидопинг агент-
лигининг талаблари ва қоидалари 

 бажарилиши устидан доимий мони-
торинг олиб боради ҳамда тезкор 
жорий этади;

ЮНЕСКОнинг Спортда допингга 
қарши кураш тўғрисидаги халқаро 
конвенцияси ва Бутунжаҳон анти-
допинг кодексидан келиб чиқадиган 
мажбуриятлар бажарилишини таъ-
минлайди;

ўз ваколатлари доирасида Ўзбекис-
тон спортчилари, тренерлари ва бош-
қа мутахассисларининг ҳуқуқ ва ман-
фаатларини ифода этади ва ҳимоя 
қилиш чораларини кўради;

спортда допинг қўлланишининг 
олдини олиш ва допингга қарши кура-
шиш бўйича услубий тавсиялар иш-
лаб чиқади;

допинг назорати натижаларини 
бошқариш тартиб-таомилларини бел-
гилайди, тузилмасидаги комиссиялар 
фаолиятини ташкил этиш орқали аниқ-
ланган спортда допинг қўллаш ҳо-
латлари бўйича интизомий чоралар 
кўради;

вазирлик ва идоралар, жисмоний 
тарбия-спорт ташкилотлари ва бошқа 
тузилмаларнинг антидопинг назора-
ти соҳасида қўшма тадбирлар ташкил 
этиш ва тажриба алмашиш орқали ўза-
ро ҳамкорлигини таъминлайди;

ўзининг бюллетень ва бошқа расмий 
нашрлари ҳамда ўз фаолиятига таал-
луқли маълумот ва материаллар чоп 
этилишини таъминлайди.

4. Белгилансинки, Бутунжаҳон анти-
допинг агентлигининг тавсиясини ино-
батга олган ҳолда, шунингдек, Янги Ўзбе-
кистон маъмурий ислоҳотларига мувофиқ 
вазирлик ва идораларда ягона меҳнатга 
ҳақ тўлаш тизими жорий қилингунга қа-
дар 2023 йил 15 майдан бошлаб:

Ягона тариф сеткаси бўйича меҳ-
натга ҳақ тўлашнинг тасдиқланган раз-
рядларига кўра, Миллий антидопинг 
агентлиги ходимларининг лавозим 
маошларини белгилашда тариф коэф-
фициентлари 2,5 баравар миқдорда 
қўлланилади;

Миллий антидопинг агентлиги хо-
димларига Давлат бюджети маблағла-
ри ҳисобидан қуйидаги миқдорда кўп 
йиллик ишлаганлик учун ҳар ойлик 
устама тўланади (рағбатлантириш 
коэффициентини инобатга олган ҳолда 
лавозим маошига нисбатан коэффи-
циентларда): 1 йилдан 3 йилгача — 
0,3, 3 йилдан 5 йилгача — 0,6, 5 йил-
дан 10 йилгача — 0,8, 10 йилдан 15 
йилгача — 1,0, 15 йилдан 20 йилгача 
— 1,2, 20 йилдан юқори — 1,5.

Бунда, кўп йиллик ишлаганлик учун 
ҳар ойлик устама тўловлари коэффи-
циентини ҳисоблашда Миллий анти-
допинг агентлиги ходимларининг таш-
килий-ҳуқуқий шаклидан қатъи назар, 
(якка тадбиркор ва ўзини ўзи банд қил-
ган шахс сифатида ишлаган давридан 
ташқари) барча ташкилотлардаги меҳ-
нат фаолияти даври ҳисобга олинади.

5. Миллий антидопинг агентлиги 
(А.Садиков):

а) икки ҳафта муддатда:
Миллий антидопинг агентлиги тарки-

бий бўлинмалари низомларини ҳамда 
бўлинмалар раҳбарларининг вазифа 
ва функцияларини тасдиқласин;

Давлат хизматини ривожлантириш 
агентлиги билан биргаликда Миллий 
антидопинг агентлиги малакали, чуқур 
назарий билимлар ва амалий кўник-
маларга эга бўлган, ўз вазифаларини 
самарали ва масъулият билан бажара-
диган кадрлар билан тўлдирилиши-
ни таъминласин;

ушбу қарорнинг мазмун-моҳиятини 
Бутунжаҳон антидопинг агентлигига 
етказиш чораларини кўрсин;

б) 2023 йил 1 августга қадар респуб-
ликада ва хорижда ўтказиладиган му-
собақаларда допинг-синамалар олиш 
ҳуқуқига эга бўлган халқаро тоифа-
даги допинг офицерларни Халқаро 
тест агентлигида (International Testing 
Agency) ўқитишни йўлга қўйсин;

в) 2023 йил 15 декабрга қадар Ра-
қамли технологиялар вазирлиги 
(Ш.Шерматов) билан биргаликда ан-
тидопинг назорати ва мониторинги 
соҳаларини рақамлаштириш бўйича 
чора-тадбирларни амалга оширсин. 
Бунда:

допинг-тест ва допинг назорати-
ни ташкил қилиш, спортчилар ҳақида 
маълумотларни тўплаш ва сақлашга 

оид спортчининг “биологик паспор-
ти” (ABP) онлайн тизимини жорий этиш;

спортчилар учун антидопинг таъ-
лим электрон платформасини яра-
тиш;

босқичма-босқич Спортда тақиқ-
ланган моддаларни текшириш мил-
лий платформасини жорий этиш на-
зарда тутилсин;

г) 2024 йил 1 январга қадар Ёшлар 
сиёсати ва спорт вазирлиги (А.Икра-
мов) билан биргаликда спортда допинг 
қўлланишининг олдини олиш ва 
антидопинг қоидаларини ўргатиш, 
шунингдек, допинг назоратини амалга 
ошириш борасида тренерлар ва тиб-
биёт ходимлари учун онлайн ва оф-
лайн тарзда малака ошириш курсла-
рини ташкил этсин.

6. Иқтисодиёт ва молия вазирли-
ги (Ш.Кудбиев) мазкур қарорда бел-
гиланган чора-тадбирларни амалга 
ошириш учун зарур маблағларнинг 
2023 йилда Давлат бюджетида Ёш-
лар сиёсати ва спорт вазирлиги 
учун кўзда тутилган маблағлар дои-
расида ажратилишини, 2024 йил-
дан бошлаб эса Давлат бюджети 

 параметрларида назарда тутилиши-
ни таъминласин.

7. Миллий антидопинг агентлиги 
Тошкент шаҳри, Абдулла Қодирий кў-
часи, 2-уй манзилидаги бинога текин 
фойдаланиш ҳуқуқи асосида жойлаш-
тирилсин.

8. Ўзбекистон Республикаси Прези-
дентининг айрим қарорларига 4-илова-
га мувофиқ ўзгартиришлар киритилсин.

9. Миллий антидопинг агентлиги бир 
ой муддатда қонунчилик ҳужжатларига 
ушбу қарордан келиб чиқадиган ўзгар-
тириш ва қўшимчалар тўғрисида Вазир-
лар Маҳкамасига таклифлар киритсин.

10. Мазкур қарорнинг ижросини 
самарали ташкил қилишга масъул 
ва шахсий жавобгар этиб Миллий 
антидопинг агентлиги директори 
А.А.Садиков белгилансин.

Қарор ижросини муҳокама қилиб 
бориш, ижро учун масъул ташкилот-
лар фаолиятини мувофиқлаштириш 
ва назорат қилиш Ўзбекистон Респуб-
ликаси Бош вазири А.Н.Арипов ҳамда 
 Ўзбекистон Республикаси Президенти-
нинг маслаҳатчиси О.К.Абдурахманов 
зиммасига юклансин.

Ўзбекистон Республикаси Президентининг
Қ А Р О Р И

МАЪМУРИЙ ИСЛО²ОТЛАР ДОИРАСИДА ªЗБЕКИСТОН РЕСПУБЛИКАСИ МИЛЛИЙ АНТИДОПИНГ 
АГЕНТЛИГИ ФАОЛИЯТИНИ САМАРАЛИ ТАШКИЛ ¯ИЛИШ ЧОРА-ТАДБИРЛАРИ Тª¡РИСИДА

Ўзбекистон Республикаси Президентининг
Қ А Р О Р И

2026 ЙИЛ ªЗБЕКИСТОНДА БªЛИБ ªТАДИГАН 46-БУТУНЖА²ОН 
ШАХМАТ ОЛИМПИАДАСИГА КОМПЛЕКС ТАЙЁРГАРЛИК КªРИШ ²АМДА ШАХМАТНИ ОММАВИЙ 

²АРАКАТГА АЙЛАНТИРИШГА ОИД ЧОРА-ТАДБИРЛАР Тª¡РИСИДА

Ўзбекистон Республикаси
           Президенти                             Ш. МИРЗИЁЕВ

Тошкент шаҳри,
2023 йил 8 май

Ўзбекистон Республикаси
           Президенти                             Ш. МИРЗИЁЕВ

Тошкент шаҳри,
2023 йил 8 май

Бошланиши 1-бетда

Бошланиши 1-бетда



ЎЗБЕКИСТОН — ГЕРМАНИЯ БИЗНЕС-ФОРУМИ 
ДОИРАСИДА САНОАТ КООПЕРАЦИЯСИНИ 
РИВОЖЛАНТИРИШ ВА ТЕХНОЛОГИК 
ШЕРИКЛИКНИ БУТУН ЧОРАЛАР БИЛАН 
КЕНГАЙТИРИШГА ДОИР ТЎҚҚИЗ МИЛЛИАРД 
ЕВРОЛИК ЯНГИ САВДО, МОЛИЯ ВА ИНВЕСТИЦИЯ 
БИТИМЛАРИ ИМЗОЛАНДИ.

КЕЙИНГИ ЙИЛЛАРДА НЕМИС ВА ЎЗБЕК 
ОЛИМЛАРИ, ЖУМЛАДАН, ҚАДИМШУНОСЛАР, 
ТАРИХЧИЛАР, САНЪАТШУНОСЛАР ВА МУЗЕЙ 
ХОДИМЛАРИ ҲАМКОРЛИК ҚИЛМОҚДА. 
ГЕРМАНИЯЛИК МУТАХАССИСЛАР ИШТИРОКИДА 
ЎЗБЕКИСТОНДАГИ ЭЛЛИККА ЯҚИН ҒОЯТ 
ҚИММАТЛИ МАДАНИЙ ЁДГОРЛИКЛАР ҚАЙТА 
ТАЪМИРЛАНДИ, ЎЗ ҲОЛИГА ҚАЙТАРИЛДИ.

52023 йил 9 май, 89-сонДавр нафаси

ЯНГИ ªЗБЕКИСТОН ТАРА¯¯ИЁТИНИНГ ЯНГИ БОС¯ИЧИ

Янги Ўзбекистон замонавий цивили-
зациявий тараққиёт шароитида жаҳон 
ҳамжамиятида ўзининг мустаҳкам мав-
қеига эга бўлган давлат сифатида тан 
олинмоқда. У умумпланетар масала-
ларни, инсоният бугуни ва истиқболи 
билан боғлиқ бўлган муаммоларни, 
дунё барқарор тараққиётини таъмин-
лайдиган, сиёсий жиҳатдан долзарб, 
илмий жиҳатдан асосланган, амалий 
жиҳатдан самарали таклифлари би-
лан жаҳон ҳамжамияти диққатини 
ўзига тортмоқда. Дунёнинг энг ривож-
ланган давлатлари билан тенгма-тенг 
туриб, ўзининг қатъий позициясини, 
фундаментал концепциясини эълон 
қилмоқда. Бу Янги Ўзбекистоннинг жа-
ҳон ҳамжамиятидаги бутун мавқеини, 
сиёсий қудратини, ғоят юксак интеллек-
туал салоҳияти ва кенг қамровли ақлий 
имкониятларига эга бўлган кучли давлат 
сифатида ўз мавқеини мустаҳкамлаб 
бормоқда. Янги Ўзбекистон ўз қатъий 
позицияси, мустаҳкам сиёсий иродаси, 
аниқ хулосалари ва умумбашарий маса-
лаларни ҳал қилиш, уларнинг ечимини 
топишда ўта сиёсий ҳушёрлик, шарқона 
донишмандлик ва умумпланетар тафак-
кури билан алоҳида эътиборга эга бўл-
моқда.

Ғарбу Шарқ ўртасидаги азалий рақо-
бат XXI асрга келиб жуда катта ақлий 
салоҳиятни, воқеа-ҳодисаларга дониш-
мандлик билан ёндашишни тақозо эт-
моқда. Янги Ўзбекистон ана шу ғоялар, 
фикрлар тўқнашувида ўзининг ғоят 
катта интеллектуал имкониятини ёрқин 
кўрсатмоқда. Ўзбекистон Президенти 
Шавкат Мирзиёевнинг Германияга таш-
рифи буни яққол кўрсатди. Давлатимиз 
раҳбари Ўзбекистоннинг ниҳоятда кенг 
имкониятларини, бой ақлий қудратини 
ва ишлаб чиқариш салоҳиятини яна 
бир бор кўрсатди.

Давлатимиз раҳбарининг Германия 
Федерал Президенти Франк-Вальтер 
Штайнмайер билан учрашуви ҳар икки 
давлат учун ўзаро сиёсий, савдо-иқти-
содий, фан ва маданият соҳасидаги 
ҳамкорликнинг янги даврини бошлаб 
берди. 

Ҳозирги замонавий шароитда Ўзбе-
кистон Германияни ўзининг ишончли 
ҳамкори сифатида билади. Ҳар икки 
мамлакат ва халқ ўртасидаги илиқ му-
носабатлар, ўзаро бир-бирини тушу-
ниш анъаналарининг чуқур тарихий 
асослари бор. Бу ҳамкорлик кейинги 
йилларда тобора чуқурлашди. Ўзаро 
манфаатли ҳамкорлик ўзининг янги 
босқичига кўтарилди. Хусусан, саноат 
ишлаб чиқариши, товар айирбошлаш, 
экспорт-импорт самарадорлиги бора-
сида катта ютуқларга эришилди. Бу 
борадаги ҳамкорлик натижалари икки 
баробарга кўпайди.

Германия Ўзбекистон тараққиёти-
га ва унинг катта ишлаб чиқариш қув-
ватига ишонч билан қарайди. Шунинг 
учун Ўзбекистонга беш ярим миллиард 
доллар инвестиция киритди. Шундан 4 
миллиард доллари кейинги йилларда 
жалб қилинди.

Ҳар икки давлат раҳбари мулоқот 
чоғида сиёсий ҳамкорлик ва музока-
раларни давом эттириш, унинг замон 
талаблари асосида янгидан-янги йў-
налишларини кенгайтириб боришни 
таъкидладилар. Кўп қиррали ҳамкор-
ликни янада чуқурлаштириш тўғрисида 

Ҳамкорлик истиқболлари

Ер айланмоқда. Дунё ўзгармоқда. Вақт ўтган сари 
замон ва макон эҳтиёжлари тобора ошиб бормоқда. 
Инсоният кечадан кўра бугун, бугунгидан кўра эртага 
яхшироқ яшашга интилмоқда. Ана шу интилиш 
келажак ҳақида фикрлашга, тараққиётга асос бўлади. 
Одам — орзулар олами. У умид билан яшайди. Умид билан 
яшамаган, орзуси йўқ одам ўз ҳаётини йўлга қўя олмайди. 
Давлат ҳам одамга ўхшайди. Зотан, у одамлар, ўз ҳудудида 
яшаётган фуқаролар орзу-мақсадларини ўзида ифода 
этади. Демак, у қанчалик катта мақсадлар, буюк орзулар 
билан яшаса, халқ шунча фаровон, бахтли, саодатли 
умргузаронлик қилади. 

Оқил САЛИМОВ,
академик

 Ҳукуматлараро декларацияни тузиш ва 
имзолашни маъқулладилар.

Федерал Канцлер Олаф Шольц би-
лан Президент Шавкат Мирзиёевнинг 
музокараси ниҳоятда мазмунли бўл-
ди. Мезбон Ўзбекистоннинг Марказий 
Осиёдаги мавқеи, унинг сиёсий, иқти-
содий ва ижтимоий ўрнини алоҳида 
таъкидлади. Минтақа барқарорлиги, 
тинч-тотувлиги ва жадал тараққиёти-
ни таъминлашда Ўзбекистоннинг ғоят 
катта роли ва таъсир кучи борлигини 
эътироф этди. Дарҳақиқат, Ўзбекистон 
Марказий Осиё минтақасининг бугуни 
ва истиқболи билан боғлиқ бўлган бир 
қатор жиддий масалалар ечимини то-
пишда фаол иштирок этмоқда. Минтақа 
давлатлари бир-биридан қочиб эмас, 
бир-бирига интилиб яшаши лозим, не-
гаки, тарихий тақдир бизга бир маконда 
асрлар мобайнида биргаликда яшаш 
имконини берди. Бу барча минтақа дав-
латлари учун алоҳида аҳамиятли. Ана 
шу хулосадан келиб чиқиб, Ўзбекистон 
Марказий Осиёда дўстлик ва ўзаро 
ишонч муҳитини яратиш, интеграция-
ни чуқурлаштиришга доир минтақавий 
сиёсатини Олаф Шольц қўллаб-қувват-
лади.

Музокара жараёнида Президент 
Шавкат Мирзиёев билан Федерал 
Канц лер Олаф Шольц Германия ва 
Ўзбекистон ҳар томонлама ҳамкор-
лигининг янги даврини бошлаш за-
рурат эканлигини таъкидлади. Ана 
шу эҳтиёждан келиб чиқиб, “Герма-
ния — Марказий Осиё” форматида 
доимий мулоқот майдонини ишга ту-
ширишга келишиб олинди. Бу, айтиш 
мумкинки, ҳар икки давлат ўртасида 
ўзаро бир-бирини тушуниш, бир-би-
рини англаш, мамлакатлар тарақ-

қиёти учун манфаатли бўлган им-
кониятларни ишга солиш учун янги 
шароит яратади.

Шунингдек, Марказий Осиё тинчлиги 
ва барқарор тараққиётига боғлиқ бўлган 
Афғонистон омили ҳам муҳокама қилин-
ди. Дунё тараққиётининг ҳозирги шарои-
тида афғон омили алоҳида аҳамиятга 
эга. У ерда тинчлик ва барқарорликни 
таъминлаш, ушбу мамлакат халқи учун 
гуманитар лойиҳалар кўламини кенгай-
тириш зарурлиги таъкидланди. Хусусан, 
Термиздаги логистика мажмуаси ҳамда 
афғон ёшлари учун Таълим маркази 
имкониятларидан яна ҳам кўпроқ фой-
даланиш, унинг янгидан-янги қирралари 
ва йўналишларини кенгайтириш лозим-
лиги айтилди.

Ўзбекистон ва Германия ўртасидаги 
савдо-иқтисодий ҳамкорлик ва товар 
айирбошлаш самарадорлигини оши-
риш учун транспорт ва логистика хиз-
матини янада ривожлантириш масала-
ларига катта эътибор берилди. Давлат 

раҳбарлари Марказий Осиёни Европа 
билан боғлайдиган, иқтисодий ҳамкор-
ликни чуқурлаштириш ва самарадор-
лигини оширишда катта имкониятларга 
эга бўлган Транскаспий транспорт йў-
лагини биргаликда ривожлантиришга 
доир фикр билдирди ва ягона хулосага 
келдилар.

Шуни алоҳида таъкидлаш керакки, 
Янги Ўзбекистонда иқтисодиётни ри-
вожлантириш учун катта ҳуқуқий асос 
ва кенг имкониятлар яратилди. Бу бе-
восита мамлакатда Германия бизнеси 
учун самарали ва ишончли имконият, 
дейиш мумкин. Жумладан, хорижий 
инвесторлар кенг миқёсли фаолияти 
самарадорлигини ва қизиқишларини 
ҳисобга олиб, Ўзбекистонда қўшимча 
қиймат солиғи ставкалари пасайти-
рилди. Бир қатор божхона тўловлари 
бекор қилинди. Бу йўналишдаги рас-
миятчилик, маъмурий тўсиқлар олиб 
ташланди.

Хусусан, Ўзбекистон Республикаси-
нинг янги таҳрирдаги Конституциясига 
мувофиқ, хусусий мулк дахлсизли-
ги кафолатлари, тадбиркорлар, мулк 

эгалари ва сармоядорлар ҳуқуқлари 
кенгайтирилди. Улар фаолияти сама-
радорлигини ва ҳар қандай шароитда 

дахлсизлигини таъминлайдиган ҳалол 
рақобат муҳити яратилишига, уларнинг 
ҳуқуқий жиҳатдан ҳимоя қилинишига 
қаратилган қоидалар киритилди. Бу ўз-
ўзидан инвестициялар самарадорли-
гини ошириш, мулк эгалари ҳуқуқлари 
кафолатланиши, мунозарали вазиятда 
уларнинг судда ҳимоя қилиниши дав-
лат томонидан кафолатланганлиги 
янги таҳрирдаги Конституциянинг кенг 
имкониятларини кўрсатади. Президент 
Шавкат Мирзиёевнинг кенг миқёс-
ли ташаббуси билан тадбиркорлар 
эмас, давлат идоралари ўз қарор-
ларининг қонунийлигини таъмин-
лашига катта эътибор берилмоқда. 
Ҳар қандай шароитда инвесторлар 
манфаати қонун билан ҳимоя қили-
надиган, ноаниқликлар юзага кел-
ган пайтда инвесторлар фойдасига 
ҳал қилиш чоралари кўрилмоқда. 

Бу Янги Ўзбекистон тараққиётининг 
янги тарихий шароитдаги имконият-
ларини яна бир бор кўрсатади. Соғ-
лом ишлаб чиқариш муҳити, мулк 
эгасининг фаолияти қонун билан 
кафолатланганлиги давлатнинг ҳам, 
жамиятнинг ҳам, ҳар бир фуқаро-
нинг ҳам катта ютуғидир.

Ҳозирги дунёда иқтисодий муҳит-
нинг ўзгарувчанлигини назарда тутсак, 
Янги Ўзбекистонда барқарорлик, ўзаро 
ишонч ва келажак учун хотиржамлик 
муҳим роль ўйнамоқда. Хорижий ҳам-
корлар худди ана шу муҳитни юқори 
баҳоламоқда. “Ҳар бир германиялик 
тадбиркор мамлакатимизда ўзини 
эркин ва дадил ҳис этиши учун бар-
ча шароитларни яратишга тайёрмиз. 
Германиянинг илғор ишланмалари 
ва инновацион технологияларини 
Ўзбекистоннинг ресурслари ва ин-
сон салоҳияти билан бирлаштирсак, 
катта натижаларга эриша оламиз”, 
деди  Президент Шавкат Мирзиёев.

Ўзбекистон раҳбарининг ушбу мам-
лакатнинг етакчи компаниялари ва 
молиявий институтлари раҳбарлари 
билан учрашуви катта сиёсий, иқтисо-
дий ва ижтимоий аҳамиятга эга бўлди. 
Ишбилармонлар ва сармоядорлар ўза-
ро ҳамкорликнинг янги йўналишлари 
бўйича фикр билдирди. 

Германия томонидан тадбирда Гер-
мания иқтисодиёти Шарқий қўмитаси, 
Германия — Ўзбекистон ишбилармон-
лар кенгаши, Германия энергетика 
агентлиги, “CLAAS”, “Knauf”, “Siemens 
Energy”, “Lasselsberger”, “Aurubis”, 
“Linde Group”, “Gunter Papenburg”, “Falk-
Porshe-Technik”, “Mangold Consulting”, 
“DB Eng ineer ing” ,  “Landesbank” , 
“Commerzbank”, “KfW”, “Deutsche Bank” 
каби ўттизга яқин энг йирик компания 
ва банклар раҳбарлари қатнашди.

Шуни алоҳида таъкидлаш керакки, 
Президент Шавкат Мирзиёев Евро-
па мамлакатлари билан ҳамкорлик-
ни йўлга қўйишга алоҳида эътибор 
беради. Бундай нуфузли бизнес-фо-
рум дастлаб 2019 йилнинг январида 
давлатимиз раҳбарининг Германияга 
ташрифи пайтида ҳам ўтказилган эди. 
Ўшандаёқ Шавкат Мирзиёев  ўзини 
йирик  давлат ва сиёсат арбоби, кенг 

миқёсли ислоҳотларнинг бутунлай 
янги тарихий шароитлардаги ташаб-
бускори сифатида намоён қилган 
эди. Мана орадан вақт ўтиб бундай ну-
фузли форматдаги очиқ мулоқот, ўзаро 
бир-бирига ишонч ва бир-бирига инти-
лиш руҳидаги учрашув кўтаринкилик 
билан ўтказилди. Мулоқот жараёнида 
айни пайтда юртимизда германиялик 
ҳамкорлар иштирокида умумий қийма-
ти беш миллиард евродан ортиқ бўлган 
60 дан зиёд лойиҳа амалга оширилаёт-
ганини алоҳида таъкидлади.

Шавкат Мирзиёев ўзининг ушбу мам-
лакатга ташрифи давомида эришилган 

келишувлар, истиқболга қаратилган ул-
кан режаларни амалга оширишда иш-
билармонлар доираси ва сармоядорлар 
муҳим роль ўйнаши мумкинлигини қайд 
этди. Хусусан, Ўзбекистон — Германия 
бизнес-форуми доирасида саноат 
кооперациясини ривожлантириш ва 
технологик шерикликни бутун чора-
лар билан кенгайтиришга доир тўқ-
қиз миллиард евролик янги савдо, 
молия ва инвестиция битимлари им-
золанди. Бу, айтиш мумкинки, ҳар икки 
мамлакат учун муҳим аҳамиятга эга.

Ўзбекистон ва Германия ўртасидаги 
ҳамкорлик доирасида маданий-гумани-
тар соҳа алоҳида ўрин тутади. Чунки 
азалдан Марказий Осиё Ғарб билан 
Шарқни боғлаб турган Буюк ипак йўли-
нинг энг муҳим нуқтасида жойлашган-
лиги билан эътиборга молик. 

Маълумки, немис адабиёти ва санъати 
жаҳон маданиятининг муҳим қисми ҳисоб-
ланади. Адабий алоқалар  ўзбек-немис 

маданий ҳаётида анъанага айланган. 
Буюк замондошимиз, Ўзбекистон Қаҳра-
мони, Халқ шоири Эркин Воҳидов буюк 
Гётенинг машҳур “Фауст” асарини ўзбек 
тилига катта маҳорат билан таржима қил-
ган. Бир қатор шоир ва адибларимиз Гёте, 
Гейне, Шиллер, Томас Манн, Ремарк ва 
бошқа кўплаб буюк адибларнинг асарла-
рини ўзбек тилига ўгирди. Санъатда эса 
Иоганн Бах, Бетховен ва Штрауснинг но-
дир асарлари санъат масканларимизда 
ижро этилади. 

Минг йилликлар мобайнида Буюк 
ипак йўли нафақат савдо-иқтисодий, 
балки фан, маданият ва санъат риво-
жига кенг имконият яратди. Маданият-
лараро мулоқот, маънавий ва миллий 
қадриятлар алмашинуви, илғор ғоялар 
ривожланиши учун катта роль ўйнади. 
Бу билан Шарқу Ғарб иқтисодий ва ма-
даний ҳамкорлигига, маданиятлараро 
интеграцияга соғлом муҳит яратилди. 

Немис халқининг фахру ифтихори ва 
жаҳон адабиётининг феноменларидан 
бири Гёте ўзининг “Ғарбу Шарқ девони” 
китобида Шарқнинг буюк мўъжизасини, 
жаҳон цивилизациясига дахлдор бўл-
ган ноёб қадриятларини, хусусан, Са-
марқанду Бухоро маданий қудратини 
катта ихлос ва муҳаббат билан баён 
этган. Айни пайтда ўзбек шоирлари-
нинг бир қатор асарлари немис тилига 
таржима қилиниб, чоп этилмоқда. Ху-
сусан, ўзбек олими Хуррам Раҳимов 
Ўзбекистон маданиятини Германияда 
тарғиб қилишда жуда катта хизмат қил-
моқда. Унинг таржимаси ва саъй-ҳара-
кати билан “Ўзбек халқ эртаклари” бир 
неча марта немис тилида Германияда 
чоп этилди. Айни пайтда жонкуяр ва 
фидойи олим-таржимон Хуррам Раҳи-
мов Навоий ғазалларини немис тилига 
таржима қилиб, нашр эттирди ва улуғ 
бобомизнинг маҳобатли асари “Хамса” 
таржимаси билан шуғулланмоқда.

Кейинги йилларда немис ва ўзбек 
олимлари, жумладан, қадимшунослар, 
тарихчилар, санъатшунослар ва музей 
ходимлари ҳамкорлик қилмоқда. Гер-
маниялик мутахассислар иштирокида 
Ўзбекистондаги элликка яқин ғоят қим-
матли маданий ёдгорликлар қайта таъ-
мирланди, ўз ҳолига қайтарилди. 

Жаҳон фалсафасида кескин бури-
лиш ясаган, ғоят эҳтиросли ғоялари 
ва соф инсоний фикрлари билан маш-
ҳур бўлган Фридрих Нитше Шарққа 
катта қизиқиш билан қараган. Ундан 
рағбат, мадад ва илҳом олган. Ўзи-
нинг бетакрор фалсафий қарашлари-
ни баён этишда бундан уч минг йил-
лар олдин Ўзбекистонда — Хоразмда 
дунёга келган Зардуштийлик дини ва 
буюк маданий ёдгорлик “Авесто” ғоя-
ларидан фойдаланган. Унинг энг маш-
ҳур асарларидан бири “Зардушт та-
валлоси” инсон ва инсоният, одам ва 
олам ҳақидаги маҳобатли, ноёб нас-
рий достон дейиш мумкин. Инсон фе-
номени, унинг ички зиддиятли олами 
ҳақида бундан ортиқ фалсафий-ба-
диий асар дунёда йўқ.  Бу ноёб китоб-
ни улуғ замондошимиз, Ўзбекистон 
Қаҳрамони, Ўзбекистон санъат арбо-
би Иброҳим Ғафуров зўр маҳорат би-
лан таржима қилган. Айтиш мумкинки, 
ўзбек-немис маданий ҳамкорлиги кат-
та тарихга эга. Бугун эса Президент 
Шавкат Мирзиёев ташаббуси билан 
бу ҳамкорликнинг янги даври бош-
ланди.  Президентимиз билан Германия 
Федерал Президенти Франк-Вальтер 
Штайн майер немис халқининг ифтихори 
ва буюк маданиятининг маскани бўлган 
Жеймс Симон галереясида “Ўзбекистон-
нинг археологик хазиналари. Македония-
лик Искандардан Кушонлар салтанати-
гача” деб номланган ғоят нодир, қадимги 
дунё маданиятининг ноёб дурдоналари-
дан иборат кўргазмани очдилар.   

Мазкур кўргазма Марказий Осиё 
халқларининг, жумладан, ўзбек халқи-
нинг қадимий ва бой маданиятининг 
милоддан олдинги ва милодий IV асрга-
ча бўлган улкан даврини қамраб олган. 
Бунинг ўзига хос мазмуни бор. Бугунги 
ўзбек давлатчилиги тасодифий давлат 
эмас. Унинг илдизлари ғоят чуқур. Ўз-
бек давлатчилиги жаҳон давлатчилиги-
нинг ибтидоси эканлигини кўрсатади. 
Янги Ўзбекистон эса замонавий циви-
лизациянинг ноёб ҳодисасидир.

Хулоса қилиб айтиш мумкинки, 
Президент Шавкат Мирзиёевнинг 
Германияга ташрифи бутунлай янги 
тарихий шароитларда Янги Ўзбекис-
тоннинг кўҳна дунёга янгича назар 
билан қараётганидан, инсоният бар-
қарор тараққиётини таъминлашда 
муҳим ҳисса қўшаётган қудратли дав-
лат эканлигидан далолат беради. Шу 
билан бирга, давлатлараро ва минта-
қалараро манфаатлар тўқнашуви чу-
қурлашиб бораётган бир пайтда Янги 
Ўзбекистон раҳбарининг сиёсий иро-
даси, унинг умумбашарий моҳиятга 
эга бўлган замонавий қарашларини 
ифода этади. Бу эса ҳаммамизнинг 
катта ютуғимиздир. 

Юзага чиқаётган 
ҳақиқатлар

Президентимиз Иккинчи жаҳон уруши-
да эришилган ғалабанинг 75 йиллиги ҳам-
да Хотира ва қадрлаш кунига бағишланган 
тантанали маросимдаги нутқида бу уруш 
тарихини ўрганишда янада уйғоқ, янада 
фаол бўлишга даъват қилган эди. Ўша 
нутқда кўплаб янги факт ва рақамлар кел-
тирилди. Масалан, яқингача Иккинчи жа-
ҳон урушига Ўзбекистондан 1,5 миллион 
киши сафарбар этилган, деб айтилар эди, 
аслида эса салкам 2 миллион ҳамюрти-
миз тинчлик учун курашган. Ёки урушда 
қатнашган ўзбекистонликлардан 280 на-
фари Совет Иттифоқи Қаҳрамони унво-
нига сазовор бўлган, деб келинган. Шунга 
ўхшаш яна кўплаб янги маълумотлар кел-
тирилди. Демак, ҳали тарихчи олимлар ва 
заҳматкаш зиёлиларимиз олдида бу бора-
да яна изланишлар қилиш лозимлиги аён 
бўлиб қолди. 

Президентимизнинг мазкур нутқи та-
рихийдир. Тарихнинг бизга қоронғу ра-
қамлари айнан шу нутқ орқали юзага 
чиқди, ҳақиқатлар тикланди ва тиклан-
моқда. Бу борада ўзбек халқининг уруш-
да, фронт ортида кўрсатган мислсиз 
қаҳрамонликларини эсга олиш ва ёш 
авлодга етказиш ҳам миллий мафкурани 
шакллантиришда муносиб роль ўйнайди. 
Чунки ҳар бир кишида тарихий хотира бў-
лиши керак. Хотира инсоннинг кимлигини 
англатади, ўтмиши ва келажаги ҳақида 
мушоҳада юритишга чорлайди.

1941-1945 йиллардаги Иккинчи жаҳон 
уруши яна бир тарихий ҳақиқатни амалда 
исботлади: дунёдаги энг азиз ва улуғ 
неъмат тинчликдир. Тинчлик ҳукмрон 
юртда одамлар бахтиёр яшайди. Улар-
нинг ҳаётидан фаровонлик, барака 
аримайди.

Иккинчи жаҳон уруши сингари даҳшат-
ли из қолдирган қуролли можаро дунё 
тарихида умуман бўлмаган. 5,5 минг йил 
ичида сайёрамизда салкам 15 мингта 
уруш бўлгани, уларда 3,5 миллиарддан 
кўпроқ киши ҳалок бўлгани тахминан ҳи-
соблаб чиқилган. Лекин бирорта урушни 
ҳали на миқёси, на шафқатсизлиги, на 
кўз кўриб, қулоқ эшитмаган қурбонлари, 
на-да бошқа оқибатларига кўра Иккинчи 
жаҳон уруши билан таққослаб бўлмай-
ди. Бу урушда қатнашган 60 дан зиёд 
мамлакат аҳолисининг 110 миллиондан 
зиёди қўлига қурол олган. Уларнинг 50 
миллиондан кўпи қурбон бўлган. Иккин-
чи жаҳон урушининг қонли якуни ана 
шундай.

Уруш барча эрксевар халқлар бошига 
тушган оғир мусибат бўлди. Ҳамид Олим-
жон айтганидек, у кўп халқларнинг “тақ-
дирини тенг” қилиб, “озорини ҳам”, 
“мозорини ҳам” қўшган эди.

Уруш миллий қадриятларга 
соя солди

Урушда иштирок этган давлатларга 
етказилган моддий зарар бир неча трил-
лион долларга тенг бўлгани ҳисоблаб 
чиқилган. Америкалик иқтисодчи Дэвис-
нинг ҳисоб-китобига кўра, бу урушда 
сарфланган маблағга Ер куррасидаги 
ҳар бир оила учун беш хонали данғил-
лама уй қуриш, бундан ташқари, сайёра-
мизнинг ҳар 5 минг кишисига биттадан 
шифохона қуриб, уни 10 йил мобайнида 
таъминлаб туриш мумкин эди. Лекин 
вайрон қилинган шаҳар ва қишлоқлар, 
сон-саноқсиз култепалар, бунёд этишга 
бир неча аср, бир неча авлод меҳнати 
сингган маданий қадриятларнинг хароб 
этилганини ҳеч қандай ҳисоб-китобга 
сиғдириб бўлмайди.

Тарих бизни ўша даҳшатли йиллардан 
қанчалик узоқлаштириб боргани сайин 
уруш ҳақидаги муқаддас хотира шунчалик 
буюк маънавий кучга айланиб боради. Ўз 
қаҳрамонлари хотирасини муқаддас би-
либ эъзозловчи халқ буюк бўлишга, буюк-
ман, деб даъво қилишга муносибдир.

тинчлик азиз неъмат эканини англаш демакдир

Янги Ўзбекистоннинг тарих 
саҳифаларида сирлигича 
қолиб, адолатли ечимини кутиб 
турган воқеалар, рақам ва 
фактлар борки, уларни ўрганиб, 
тўлалигича халқимизга, 
айниқса, ёш авлодга етказиш 
учун узоқ йиллар меҳнат 
қилишимизга тўғри келади. 

Турғун ЗИЯЕВ,
Тошкент давлат 
иқтисодиёт университети 
фахрий доктори,  
I даражали “Меҳнат 
фахрийси” кўкрак нишони 
соҳиби

Уруш ҳар бир оилага олов пуркаб ки-
риб бораётган, турмуш тошдан қаттиқ за-
монларда ҳам халқимиз юксак инсонпар-
вар эканини намоён эта олди. Тошкентлик 
темирчи уста Шоаҳмад Шомаҳмудов ва 
унинг рафиқаси Баҳри ая турли миллатга 
мансуб 14 болани ўз фарзандидек бағри-
га олиб тарбиялаган, оқ ювиб, оқ тараган. 
Каттақўрғонлик Ҳамид Саматов ҳам она-
си Манғит ая билан бирга собиқ иттифоқ-
нинг турли ҳудудларидан келган 13 бола-
ни тарбиясига олган. Суронли йилларда 
200 мингдан зиёд етим бола, юз минглаб 
эвакуация қилинган кишиларга эшик оч-
гани, нон-туз тутгани ўзбек миллатининг 
бағрикенглиги белгисидир.

Қатор асарлар муаллифи, бир вақтлар 
Ўзбекистонда яшаган ва ўқиган доктор 
Леонид Левитин бундай дейди: “Тошкент 
марказидаги майдонда ноёб бир ёдгор-
лик мажмуасини кўриш мумкин, унда бир 
этак бола қуршовида турган ўзбек чол 
ва муштипар кампир сиймоси акс этган. 
Уруш йилларида тошкентлик темирчи 
Шоаҳмад Шомаҳмудов ва унинг хотини 
Баҳри ая ота-онасидан жудо бўлган 14 
етим болани ўз бағрига олган. Улар рус, 
украин, яҳудий ва молдаван болалари 
эди. Чол-кампир барчасининг меҳрибон 
ота-онасига айланди. Кекса темирчи ва 
хотини аллақачон дунёдан ўтиб кетди. 
Лекин бу инсонларнинг хотираси улар 
асраб олган болаларнинг фарзандлари 
ва неваралари қалбида азиз ва барҳаёт 
яшаб келмоқда. Уларнинг хонадони жой-
лашган кўча ҳозир Шомаҳмудовлар номи 
билан аталади. Бу воқеа ҳақида фильм 
суратга олинган, китоблар ёзилган. 
Шомаҳмудовлар жасоратига ҳайкал қў-
йилган. Менимча, Ўзбекистонда бундай 
ҳайкалларни юзлаб оилаларга қўйиш 
мумкин эди. Мен, ўша қаттол замон-
ларни бошдан кечирган ёшгина болакай 
бугун темирчи Шомаҳмудов ва унинг 
рафиқаси ҳамда менга нотаниш бўлган 

кўплаб ўзбекларнинг ёрқин хотираси ол-
дида бош эгаман. Мен улардан умрбод 
қарздор бўлиб қоладиган инсонлардан 
бириман”.

Завод ва фабрикалар 
қуршовидаги Ўзбекистон

Ўзбекистон ҳарбий кадрлар тайёрлай-
диган макон бўлибгина қолмай, совет ар-
миясининг қудратли аслаҳахонасига ҳам 
айлантирилган, фронтни қурол-яроғ ва 
жанговар техниканинг кўп турлари, мод-
дий воситалар билан таъминлаб турган.

Уруш бошлангач, энг долзарб вазифа-
лардан бири — халқ хўжалигини дарҳол 
ҳарбий соҳага мослаштиришдан иборат 
эди. Аммо шиддатли босқинлар ва ас-
карларнинг мажбуран чекина бошлаши 
бу вазифани ҳал этишни ниҳоятда му-
раккаблаштирди. Жуда катта ишлаб чи-
қарувчи кучларнинг қўлдан кетиши бутун 
иттифоқ иқтисодиётини қақшатиши мум-
кин эди. “Яшин тезлигида уруш” қилишни 
режалаштирган душман шунга умид боғ-
лаганди.

Ўзбекистонга собиқ иттифоқ ҳудудла-
ридан 104 та саноат корхонаси кўчириб 
келтирилди. Бошқача айтганда, респуб-
ликага йирик завод ва фабрикаларнинг 

17 минг 600 вагон ускунаси олиб келинди. 
Қурилиш майдонларида кеча-кундуз оғир 
меҳнат тинмади. Заводлар ниҳоятда қис-
қа муддатларда — 1 ойдан 6 ойгача фур-
сатда тикланарди. 

Корхоналарнинг катта қисми дастлаб-
ки ойлардаёқ фронтга маҳсулот бера 
бошлади. Масалан, 1941 йил 10 сентябр-

да Сумидаги Фрунзе машинасозлик за-
води ускуналари ортилган ва ишчилари 
ўтирган эшелонлар Чирчиққа етиб келди. 
Қирқинчи кундаёқ ўқ-дори учун деталлар, 
бир неча ойдан сўнг эса миномётлар 
ишлаб чиқарила бошлади. 1941 йил 20 
ноябрда Москва остоналаридан Тошкент-
га В.Чкалов номидаги авиация заводи 

ускуналарининг биринчи эшелони олиб 
келинди. 1942 йил 7 январда авиасозлар 
биринчи жанговар самолётни ишлаб чи-
қарди.

Темир йўл платформаларида олиб ке-
линган эшелонлар ҳали бўшамай иккин-
чиси етиб келарди. 1941 йил ноябрь ойи-
да ишчи-хизматчилар оилалари билан 
43 та эшелондан (2500 вагон) иборат 
бўлган “Ростсельмаш” заводи ускунала-
ри “Қизил тўқимачи” станциясига келди, 
бу завод Тошкент тўқимачилик машина-
созлиги заводига (“Таштекстильмаш”) 
асос бўлди ва 2-3 ойдан сўнг фронт учун 
дунёга машҳур реактив снарядлар (кат-
юшалар) ишлаб чиқара бошлади.

Ҳарбий саноат зарурати оғир саноат-
нинг етакчи тармоқларини, аввало, ме-
таллургияни, ёқилғи-энергетика база-
сини ривожлантиришни талаб этарди. 
Металлургия заводларида чўяннинг янги 
маркаларини, легирланган пўлат, прокат, 
зирҳ ишлаб чиқаришни ўзлаштириш ке-
рак эди. Ана шу вазифаларни ҳал этиш 
учун ҳукумат ишлаб чиққан режага муво-
фиқ, металлургия заводлари қувватлари-
ни ошириш ишлари жадаллаштирилди. 
Марказий Осиёда янги металлургия кор-
хоналари қурила бошланди. 1942 йилда 
Бекобод шаҳрида металлургия заводини 
қуришга киришилди. Бу корхонани  барпо 

этиш синалган халқ қурилиши усулида 
республика меҳнаткашларининг кенг иш-
тирокида олиб борилди ва 1944 йил 5 
март куни Ўзбекистон металлургия заво-
ди илк пўлат маҳсулотини берди.

Ўзбекистон собиқ иттифоқ ёқилғи-
энергетика базасини мустаҳкамлашда 
ҳам фаол қатнашди. Уруш йилларида 

кўмир қазиб олиш 30 баробар кўпайди,  
5 та янги гидроэлектростанция ишга туш-
ди. Машинасозлик ва металл ишлаш са-
ноати ҳарбий маҳсулот етказиб беришга 
ихтисослаштирилди. Мамлакатимизга 
кўчириб келтирилган корхона ва асбоб-
ускуналар негизида қисқа вақт ичида ян-
гидан 16 та машинасозлик заводи барпо 

 этилди, натижада бу тармоқнинг таркиби 
ҳам ўзгарди.

Урушнинг икки йилида кўчириб кел-
тирилган саноат корхоналари ва ян-
гиларини қуриш ҳисобига республика-
мизда 80 та завод ва фабрика ишлай 
бошлади. Бу эса, ўз навбатида, саноат 
маҳсулотларини урушдан олдинги йил-
дагига нисбатан 2,5 баробар ошириш 
имконини яратди. 1943 йилда респуб-
лика жами маҳсулотида саноат улуши 
75-77 фоизни ташкил этди.

Aгap 1945 йилда саноат маҳсулот-
лари ишлаб чиқарилиши умумий ҳаж-
ми урушдан олдинги йилга нисбатан 
1,1 баробар ўсган бўлса, бу кўрсаткич 
янги муҳим саноат тармоқлари бўлмиш 
электро энергетика саноатида 3,1, ёқил-
ғи саноатида 2,3, рангли ва қора метал-
лургияда 20, кимёда 3,2, машинасоз-
ликда эса 4,2 карра ўсди.

Уруш даврида Ўзбекистон саноати ри-
вожланишининг асосий хусусияти оғир 
саноат кўпайиб, енгил ва озиқ-овқат са-
ноати камайганида кўринади. Бу саноат 
тармоқлари таркиби кескин ўзгаришига 
олиб келди. Масалан, 1940 йилда рес-
публика саноатида оғир саноат маҳсу-
лотлари ҳиссаси 13,3 фоиз бўлса, 1945 
йилда 47,3 фоизга етди, машинасозлик-
да 2,3 фоиздан 28,5 фоизга ошди.  Енгил 

саноатда 61,1 фоиздан 39,1 фоизга, 
озиқ-овқат саноатида 25,6 фоиздан 13,6 
фоизга камайган. Рақамлардан кўрина-
дики, енгил ва озиқ-овқат саноати ҳисса-
си кескин камайган. Бу уруш даври учун 
табиийдир.

Оғир индустриал ва халқ хўжалигининг 
бошқа тармоқлари ривожланиши респуб-
ликада ҳарбий саноатни бутун чоралар 
билан юксалтириш учун имконият яратди. 
Бу, ўз навбатида, самолётлар, кабеллар, 
ўқ-дори ва ҳарбий мақсадлар учун ишла-
тиладиган бошқа маҳсулотлар ишлаб чи-
қаришни кўпайтиришга олиб келди.

Душман устидан ғалабага эришишда 
барча республикалар ишчиларининг фи-
докорона меҳнати ҳал қилувчи роль ўйна-
ди. Улар қийинчилик ва муҳтожликларга 
мардонавор бардош бериб, тўйиб овқат-
ланмай, қониб ухламай, совуқдан қийна-
либ, иш жойларини суткалаб тарк этмай, 
режа-топшириқларни ошириб бажарди. 
Меҳнат унумдорлигига зўр бериб, ишлаб 
чиқариш жойларини рационаллаштирди. 
Улар шу йўл билан ишчи кучи, хомашё ва 
материаллар етишмаслигини қопларди, 
фронтни барча зарур маҳсулотлар билан 
таъминлаб турарди. Ўша кунларда фидо-
корона меҳнат қаҳрамонлиги одатий ҳол 
бўлиб қолган эди. Масалан, 1941 йил 25 
июлда Тошкент қишлоқ хўжалиги маши-
насозлиги (“Ташсельмаш”) заводи цех-
ларидан бирида бўлган ёшлар йиғилиши 
қатнашчилари ҳарбий маҳсулот ишлаб 
чиқаришни йўлга қўймагунча цехдан кет-
масликка қарор қилади. Улар 42 соат сме-
насиз ишлаб, сўзининг устидан чиқади. 

Урушнинг дастлабки кунлариданоқ 
“Ҳамма нарса фронт учун, ҳамма нарса 
ғалаба учун” шиори остида бошланган 
мусобақа ҳамма жойда новаторлик та-
шаббускорлари пайдо бўлишига ёрдам 
берди. Чунончи, Чкалов номидаги авиа-
ция заводида 16 яшар Х.Ражабов бирйў-
ла 8 деталлни эгиш имконини берадиган 

усулни қўллаб, режа-топшириқни ошириб 
бажарди. Шу заводнинг ёшлар бригадаси 
бошлиғи Г.Абдурашидов, К.Баков. Т.Ко-
ровин мураккаб монтаж ишларини бажа-
ришда меҳнат унумдорлигини бир неча 
марта оширди. 

Уруш даврида ишчилар синфининг 
мардонавор меҳнати, ташаббуслари бе-
баҳо аҳамиятга эга. Кўчириб келтирилган 
заводларнинг асосий қисми ишга тушган 
пайти, 1942 йилнинг охиридан бошлаб 
мудофаа маҳсулотининг кейинги ўсиши, 
асосан, меҳнат унумдорлигини ошириш 
эвазига таъминланди. Хомашё, мате-
риаллар, ёқилғини тежаш учун кураш ҳам 
меҳнат унумдорлиги тўхтовсиз ўсишига 
ёрдам берди. Бу жанговар техника нарх-
ларини 2-3 баробар пасайтириш ва жуда 
катта маблағни тежаб қолиш имконини 
яратди.

Ғалабада қишлоқ меҳнаткашлари-
нинг муносиб ҳиссасига алоҳида тўхта-
лиш лозим. Юртимиз қишлоқ хўжалиги 
уруш йилларида фронт ва ғалаба учун 
сув ва ҳаводек зарур бўлган пахта, дон, 
картошка, сабзавот, мева, гўшт, жун маҳ-
сулотларини тонналаб етказиб берди. 
Бундан ташқари, жанговар куч берувчи 
фан, адабиёт, маориф, соғлиқни сақлаш 
ва санъат ходимларининг ҳам ҳиссаси 
беқиёс бўлди.

Ўзбекистон Фанлар академияси 1943-
1945 йилларда катта муваффақиятларга 
эришди, собиқ иттифоқда танилган ил-
мий марказга айланди. 1265 ходим фан 
оламининг турли жабҳаларида илмий 
тадқиқот ишларини олиб борди, табиий 
ресурсларни ўрганишга ва республика 
халқ хўжалигининг энг муҳим тармоқла-
рини ривожлантиришга қаратилган му-
раккаб муаммоларни ҳал қилиш билан 
шуғулланди.

Кўпгина олий ўқув юртлари бинолари 
госпиталларга айлантирилди. Ўзбекис-
тонда 29 та олий ва 52 та ўрта махсус 
ўқув юрти ишлаб турди. 1941 йил кузи 
ва 1942 йил бошида собиқ иттифоқнинг 
ғарбий туманларидан Ўзбекистонга  
31 та олий ўқув юрти ва 7 та ҳарбий 
академия кўчириб келинди. Республика 
олийгоҳлари уруш даврида фуқаролик 
ва ҳарбий мутахассисликлар бўйича 
жами 20 мингга яқин малакали кадр 
 тайёрлаб берди.

Тиббиёт ходимлари ҳам мардлик, 
қаҳрамонлик намуналарини кўрсатди. 
Уларнинг асосий вазифаси беморларни 
мумкин қадар қисқа фурсатларда соғай-
тириб, жанговар сафга қайтариш бўлган. 
Бундан ташқари, ҳарбийлар ва фуқаро-
лар орасида юқумли касалликлар тарқа-
лишига йўл қўймасликдек масъулиятли 
вазифани адо этган.

Уруш йилларида республикамизда 
умумхалқ жамғармасини ташкил этиш 
ҳаракати авж олди. Ҳаммаси бўлиб Ўз-
бекистон меҳнаткашларининг мудофаа 
жамғармасига қўшган ҳиссаси 650 мил-
лион сўм пул ва 56 килограмм тилла ва 
кумушни ташкил қилди. Бундан таш-
қари, 4266 миллиард сўм миқдорида 
давлат заёми ва пул-буюм лотереяси 
тўланди.

Қирғинбарот жангларда Ўзбекистон-
дан борган минглаб баҳодирлар қаҳра-
монлик кўрсатди. Янги маълумотларга 
кўра, республикамиздан фронтга борган-
лардан 317 киши Совет Иттифоқи Қаҳра-
мони бўлган. Бошқа олий мукофотларга 
сазовор бўлган нишондорлар эса беҳи-
соб. Бу урушда ўзбек ўғлонлари кўрсатган 
жасорат, ўзбек халқининг фронт ортидаги 
матонати келажак авлодни ватанпарвар 
ва жасур қилиб тарбиялашга хизмат қи-
лиши шубҳасиз.

Бугун ҳаёт мазмуни ҳам, 
Ватан тушунчаси ҳам 

мукаммаллашган

Иккинчи жаҳон уруши тугаганига ҳам 
78 йил бўлибди. Бу йиллар ичида кўп 
ўзгаришлар юз берди. Ўн беш иттифоқ-
дош республика ўрнида ўн беш муста-
қил давлат пайдо бўлди. Хуллас, ҳаёт 
тарзи ва мазмуни, Ватан тушунчаси 
мукаммаллашди. Қолаверса, биз ях-
шилик ҳисоблаб юрган баъзи нарсалар 
гоҳида қабоҳатга айланди. Баъзи “чин-
лар” ёлғон ва сароб бўлиб чиқди. Айрим 
қадриятлар сохталиги очилиб-билиниб 
қолди. Аммо уруш, ундаги йўқотишлар 
ва қурбонлар хотираси ҳамиша халқлар 
учун муқаддасдир.

Президентимиз 2017 йил Хотира ва 
қадрлаш куни муносабати билан ўтказган 
учрашувида: “...ғалаба биз учун нақа-
дар қимматга тушгани, халқимиз дун-
ёни фашизм балосидан халос этишга 
қандай катта ҳисса қўшганини яққол 
кўрсатади. Тарихнинг ана шундай бе-
шафқат ва суронли синовларидан 
ёруғ юз билан ҳар томонлама муносиб 
ўтган халқимизга ҳар қанча таъзим 
қилсак, ҳар қанча тасаннолар айтсак 
арзийди, албатта”, деб таъкидлаган эди.

Дарҳақиқат, Ўзбекистон халқи Иккинчи 
жаҳон урушида ғалабани таъминлашга 
улкан ҳисса қўшган. Лекин яқин йиллар-
гача мамлакатимизда бу жасоратни бор 
кўлами билан кўрсатиб берадиган яхлит 
мажмуа йўқ эди. Пойтахтимизда улкан 
боғ барпо этиб, халқимиз қаҳрамонли-
гини абадийлаштириш ташаббуси илга-
ри сурилди. Шундан сўнг илмий-ижодий 
жамоатчилик таклифлари, хорижий мам-
лакатлар тажрибаси асосида бадиий-
меъморий концепция ишлаб чиқилди. 
Давлатимиз раҳбари бу борадаги лойиҳа-
лар билан бир неча бор танишди. Шу та-
риқа Тошкент шаҳрининг Олмазор тума-
нида 12 гектардан зиёд жой ажратилиб, 
улкан қурилиш-ободонлаштириш ишлари 
амалга оширилди. “Ғалаба боғи” давлат 
эътиборининг юксак намунаси бўлди.

Хотира ва қадрлаш тушунчаси маз-
мун-моҳиятида халқимизга хос эзгу 
фазилатлар мужассам. Иккинчи жаҳон 
урушида жон фидо қилган ва бугунги до-
риламон кунларимиз заминини яратган 
юртдошларимизни қадрлаш, айниқса, 
ўсиб келаётган ёшлар қалби ва онгида 
уларга нисбатан юксак ҳурмат туйғусини 
кучайтириш бугунги кунда долзарб аҳа-
миятга эга.

Ҳалол меҳнати билан элда эъзоз топ-
ган отахон хонадони саранжом-саришта. 
Ҳовли сатҳидаги сўрига дастурхон безаб 
қўйилганидан билса бўлади — бу ерга 
келувчилар  кўп.  Бошингиз узра саломга 
шайланган узумлар гулга кирибди. Бу ер-
даги турфа нав-ниҳоллар ярим асрдирки, 
оилага ризқ,  файзу барака бериб келади. 
Аср билан юзлашиб бораётган нуроний 
отахон сизни очиқ чеҳра ва самимият би-
лан қарши олади. Кўксини безаб турган 
орден ва медаллар суронли  йиллар сил-
силасидан сўзлайди.

1944 йилнинг эрта кўклами. Оддий 
оиланинг ёлғиз суянчи бўлган Турсунбек-
ка ҳам кўп қатори чақирув қоғози келди. 
Ўн саккиз ёшли ўктам йигит Иккинчи жа-
ҳон урушига сафарбар этилади. Урушни  
Польшада бошлаб, Венгрия, Чехослова-
кия орқали Берлинга қадар етиб борди. 

МАНГУ ЖАСОРАТ
Фарғона тумани “Хонқиз” 
маҳалла фуқаролар йиғинида 
умргузаронлик қилаётган, 
Иккинчи жаҳон уруши 
қатнашчиси Турсунбек ота 
Исанбеков бу йил 98 баҳорни  
қарши олди.

Аммо уруш оловлари ёш ўзбек ўғлони 
учун ҳали тугамаган эди. У хизмат қи-
лаётган пиёдалар қўшини Мўғулистон 
саҳролари орқали Япония  чегарасига 
етиб келди.  Бўлиб ўтган қақшатқич жанг-
ларда ғалабали юришлар  давом этди. 

Жонажон қишлоғига 1950 йилда соғ-
саломат қайтиб келган Турсунбек  жамоа 
хўжалигида ҳисобчи, бригадир вазифала-

рида фаолият олиб борди. Турмуш ўртоғи 
Ҳабибахон ая  билан 3 ўғил, 5 қизни ўсти-
риб, эл-юрт корига ярайдиган турли касб  
эгалари этиб тарбиялади. Ҳозир  28 наби-
ра, 50 дан ортиқ чевара, кўплаб эваралар  
даврасида кексалик гаштини сурмоқда. 

— Урушнинг  азоб-уқубатларини биз 
кўрдик, сизлар асло кўрманглар, — дей-
ди Иккинчи жаҳон уруши қатнашчиси. — 
Мустақил диёримизда тинчлик ва хотир-
жамлик, дастурхонларимиз тўкинлиги 
абадий бўлсин.  Шукр, ҳар куни йўқлаб 
келувчилар кўп. Айниқса, уруш фах-
рийлари, нуронийларга кўрсатилаётган 
эътибор ва ғамхўрликдан чексиз мин-
натдорман. Ҳаммаси  учун  Президенти-
мизга раҳмат.

Урушнинг тирик афсонаси бўлган 
 Турсунбек ота ҳали тетик. Кексалик сабаб 
эркин ҳаракатланишга бир оз қийналса-
да, хотираси  яхши, сўзга чечан,  фарғо-
наликларга хос очиқлик, самимият ила 
бир пиёла чойга таклиф қилишни канда 
қилмайди.

— Бугунги кунда вилоятимизда 19 на-
фар Иккинчи жаҳон уруши  қатнашчиси 

умргузаронлик қилмоқда, — дейди “Ну-
роний” жамғармаси  Фарғона вилоят  
бўлими бош мутахассиси Ёрбек Тилла-
боев. — Уларнинг ҳаёт йўли, фидокоро-
на фаолияти ёш авлодни она Ватанга 
муҳаббат, садоқат, қадриятларимизга 
ҳурмат ва эҳтиром руҳида тарбиялашда 
катта аҳамиятга эга.  Президентимиз-
нинг 2023 йил 2 май куни қабул қилинган 
“Иккинчи жаҳон уруши қатнашчиларини 
рағбатлантириш тўғрисида”ги фармони 
уларга бўлган эъзознинг ёрқин ифода-
сидир. Унга кўра, Иккинчи жаҳон уруши 
қатнашчилари ва ногиронларининг ҳар 
бирига 18 миллион сўм миқдорида бир 
марталик пул мукофоти берилади. Бун-
дан ташқари,  “Нуроний” жамғармаси  
вилоят бўлими томонидан ҳар бирига 
бир миллион сўмдан, 690 нафар фронт 
орти меҳнат  фахрийлари 300 минг сўм-
дан  рағбатлантирилади. Эъзоз, иззат-
ҳурматга бой бўлган саховатли амаллар 
шаҳар ва туман, меҳнат жамоаларида 
ҳам  кўтаринкилик, ҳамжиҳатлик асоси-
да ўтказилади.

Расулжон КАМОЛОВ,
“Янги Ўзбекистон” мухбири

ТАРИХДАН ОЛИНГАН САБО¯ 

QR-кодни сканер қилиш орқали видеога ўтинг!

 ХОТИРА ВА 
¯АДРЛАШ КУНИ

МАЙ –

УРУШ ЙИЛЛАРИНИНГ 
¯А²РАМОН ¯ИЗЛАРИ

“Уруш” сўзининг маъносини яхши ту-
шунмасам-да, қўни-қўшнилар, қариндош-
лардан урушга кетаётганларни йиғи-сиғи 
билан кузатишлари унинг мен ўйлаганим-
дан ҳам даҳшатлироқ эканини англатарди. 
Очлик-юпунлик, катталар юзидаги доимий 
ташвиш “уруш” деган балони эслатиб ту-
рар эди... Болаликнинг энг яхши хотира-
лари — кеч кирганда эшиклар қулфланиб, 
деразаларга қора пардалар тортилиб, 
яширинча китоб ўқиш пайтлари эди... 

1944 йили мактабга бордим. Синфи-
миздаги 30 қиздан деярли ярмининг отаси 
урушда. Муаллимларимиз фақат аёллар. 
1947-1948 йилларга келиб, бирин-кетин 
эркак муаллимлар ҳам мактабга ишга 
кела бошлади. Дарсдан ташқари вақтлар-
да улар урушда кўрганларини гапириб бе-
рар, уларни ўзимизни қизиқтирган савол-
ларга кўмиб ташлар эдик: “Урушда қизлар 
ҳам бормиди, улар милтиқ отишни билар-
миди ёки  ярадорларга ёрдам берганми, 
неча ёшдан урушга борган?”.

Юқори синфларда ўқиб юрган вақтла-
римизда мактабимизда уруш қатнашчила-
ри билан учрашувлар ташкил этиларди. 
Ўшанда зенитчи қиз Азиза Қаландарова, 
биринчи снайпер, радист ва разведкачи 
Зебо Ғаниева, тиббиёт институтининг би-
тирув кечасида фронтга кетиш учун ариза 
топширган икки дугона Анвара Муҳарра-
мова ва Муқаддам Ашрапова, мактаб ўқи-
тувчиси Мавжуда Саматова, Гавҳар Раҳи-
мова бошчилигида урушда хизмат қилган 
ўзбек ашула ва рақс ансамбли, унинг са-
фида қатнашган 14-15 ёшли санъаткор-
лар Коммуна Исмоилова, Яйра Абдуллае-
ва ҳақида билганмиз. 

Жасур қизлар ҳақида эшитар эканмиз, 
биз уларга ўхшай оламизми, керак бўлса, 
Ватанни ҳимоя қилишга бора оламизми, 
қачонлардир шу қаҳрамон қизлар билан 
учрашиш насиб этармикан, деган савол-
ларга жавоб излардик. 

 Йиллар ўтди, ким шифокор, ким ўқи-
тувчи, ким муҳандис, ким уй бекаси бўлиб 
нафақа ёшига ҳам етдик, лекин қаҳрамон 
қизлар ҳақидаги хотиралар бизни тарк эт-
мади. 

Пенсияга чиқиш арафасида Республи-
ка “Нуроний” жамғармаси бошқаруви қо-
шида жамоатчилик асосида ташкил эти-
лаётган “Фахрий аёллар билан ишлаш” 
гуруҳига аъзо бўлдим. Гуруҳнинг биринчи 
йиғилишидаёқ эллик йил аввалги ният-
ларим амалга ошиб, жасоратидан ўрнак 
олиб яшаганимиз — афсонавий қаҳра-
мон қизлар билан танишдик. Ҳатто улар 
билан бир неча йиллар давомида ёнма-
ён туриб, турли тадбирлар, учрашувлар-
да кўп нарсаларни ўргандик. 

 Бизнинг афсонавий қаҳрамонларимиз 
энди кексайиб, сочларига оқ оралаган, 
айни пайтда элга таниқли ва ҳаётидан 
мамнун эди. Бирлари фан доктори, бирла-
ри таниқли давлат арбоби, бирлари халқ 
артисти. Лекин ҳеч бирида “мен фалончи-
ман” деган кибрни кўрмадим. Юз-кўзлари-
дан нур ёғилиб турган бу онахонлар ғоят 
камтар, каттаю кичикка бирдек меҳр би-
лан муомалада бўларди. Урушдаги қаҳра-
монликлари ҳақида сўраганимизда, “Биз 
буларни қаҳрамонлик деб ўйламаганмиз. 
Ахир душманни даф этиш, эл-юрт озодли-
ги, тинчлиги учун кураш ҳамманинг бурчи 
деб билганмиз”, дейишарди. 

... Азиза опа Қаландарова 1924 йилда 
Тошкент шаҳрида туғилган. Ўшанда 17 
ёшли қиз урушнинг дастлабки кунларида-
ноқ фронтга йўлланма олиб, қизлар ичи-
да биринчилардан бўлиб зенитчиликни 
ўрганган ва урушнинг сўнгигача душман-
га қарши курашган, 1945 йилда кўкси тўла 
орден ва медаллар билан юртга қайтган. 
Умрининг охирига қадар Республика аёл 
уруш қатнашчилари Кенгаши  раиси си-
фатида фаолият олиб борган опа 2007 
йили 83 ёшида вафот этган.

* * *
1941 йил 22 июнь. ТошМИ (ҳозир-

ги Тошкент тиббиёт академияси)нинг 
битирув кечаси. Икки тенгдош дугона 
— Анвара ва Муқаддам бу кунни беш  
йил интиқлик билан кутди ва ниҳоят, 
бугун орзулари ушалиб, шифокорлик 

 Отахон билан кўришиш, дуосини олиш 
ниятида  Чирчиқ томон йўл олар эканман, 
машъум уруш неча минглаб бегуноҳ жон-
нинг қотилига айлангани ҳақидаги маҳзун 
хотиралар кўнглимга ғариб бир сокинлик 
солгандай бўлди. 

Анвойи гулларга бурканган мўъжаз 
хонадонга эшик тақиллатиб кириб борар 
эканман, бу дориламон, осойишта ҳаёти-
мизнинг ҳар бир лаҳзаси муқаддас, ғани-
мат  ва омонат эканини яна бир бор ҳис 
этгандай бўлдим. 

Ичкари хонадан ҳассага таяниб, ис-
тиқболимга чиқаётган Рихсим отага илкис 
ёрдам бермоқчи бўлдим. Отанинг ўғли 
“тегманг” дея ишора қилди. Кейин бу ҳол-
га изоҳ берди: “Бу отамнинг илтимоси. 
Қанча қийин бўлмасин, ҳалиям бировдан 
кўмак олгиси келмайди. Ёрдам беравер-
саларинг, ўтириб қоламан-ку”, дейди. 

93 ёшни қаршилаган Рихсим ота ҳовли 
тўридаги сўрига чиқиб, қулай жойлашиб 
олганидан сўнг қўлини дуога очиб, юрти-
мизга тинчлик, халқимизга фаровонлик, 
дастурхонимизга тўкинлик тилаб, узоқ дуо 
қилди.

—  Туғилган жойим ҳозирги Бўстонлиқ 
туманига тўғри келади, — дейди отахон. 
— Ўша даврларда ёшимни хато ёзиб қў-
йишган. Вақт ўтиб, 1930 йилда туғилга-
нимни билдим. Уруш бошланди-ю, ҳамма 
ёппасига фронтга жалб қилинди. Эрталаб 
тонгги соат 4 лардан кечки 9 ларгача дар-
симиз ҳам, дардимиз ҳам даладаги иш 
эди. Очарчилик кирмаган хонадонни кўр-
мадим. Одамлар кунжара, ўт-ўлан у ёқда 
турсин, тошбақани ҳам қозонда қайнатди. 
Ўша кезларда минг оч қолса ҳам ўзбеклар 
ҳалолликка қаттиқ амал қиларди. 

Ғайрати жўш урган йигит 1954 йилда 

Мукаррам 
МУҲИТДИНОВА, 
Республика “Маърифат” 
тарғиботчилар жамияти 
аъзоси

 дипломини олади. Тезроқ-тезроқ инс-
титутга етиб боришса-ю, шифокорлик 
дипломини қўлга олишса! Лекин... ҳаёт 
бошқа синовларини тайёрлаб қўйганини 
улар ҳали билмайди... Трамвайни ҳам 
кутмай, пиёда йўлга тушган икки дугона 
бир оз юриши билан шаҳар марказидаги 
радиокарнайдан уруш ҳақидаги хабарни 
эшитиб, таққа тўхтаб қолди... Уруш бош-
ланибди.

Зудлик билан ТошМИга етиб келиш-
ди. Ғала-ғовур ичида битирувчилардан 
биринчи бўлиб, фронтга юборишларини 
сўраб ариза ёзишди. 

Комиссия қарори билан Анвара опа 
фронтга, Муқаддам опа эса қўшни То-
жикистоннинг Конибодом тумани тиб-
биёт бўлими ихтиёрига жўнаб кетди. 
Орадан бир ярим йил ўтиб, Конибо-
дом тиббиёт бўлими ишларини юритиб 
юборган Муқаддам опа ҳам фронтга йўл 
олди. Бу вақтда Анвара опа биринчи ва 
тўртинчи Украина фронти тиббиёт ба-
тальонида хирург бўлиб хизмат ўтади. 
Икки дугонага фронтда учрашиш насиб 

этмади. 1945 йил кузида ўзларининг 
 жонажон таълим даргоҳи — ТошМИда 
юз кўришди.  

Анвара опа хонадонидан акалари 
Вали, Искандар ва жияни Рафкат уруш-
га кетган эди. Улардан фақат Искандар 
ака қайтиб келди.  Вали бедарак йўқол-
ди, Рафкат эса 25 ёшида ҳалок бўлди. 
Анвара опанинг урушда тутган ён даф-
тари сақланиб қолган. Ундаги қоралама-
лар 1942 йил 6 апрелда бошланиб, 1945 
йил 12 январь санасида тугаган. Ушбу ён 
дафтар ҳозир пойтахтимиздаги Ғалаба 
боғидаги “Шон-шараф” давлат музейида 
сақланади. 

Опа урушдан кейин ТошМИда дарс 
берди, илмий ишлар қилди. Тиббиёт фан-
лари номзоди, доцент даражасини олиб, 
кўплаб шогирдлар тарбиялади. 2009 
йили 90 ёшида Тошкентда вафот этди... 

1943 йилнинг бошида фронтга кетган 
Муқаддам опа Ашрапова Брянск, бирин-
чи ва тўртинчи Украина, Ғарби-шимо-
лий фронтлар жангчилари билан бирга 
 Москвадан Карпат тоғларигача бўлган 
оғир ва машаққатли йўлни босиб ўтди. 
Курск, Орёл, Львов ва Ғарбий Украина 
ерларини озод қилишда қатнашди. Ҳар-
бий шифокор Ашрапова жанг майдон-
ларининг даҳшатлари остида  минглаб 
жангчилар ҳаётини сақлаб қолди, бир 
кунда ўнлаб операциялар ўтказди. 

 Урушдан сўнг Муқаддам опа жонажон 
институтига қайтиб, дарс бериш билан 
бирга, илмий иш билан шуғулланди. Тиб-
биёт фанлари номзоди, сўнгра доктори 
илмий даражасига эришди, профессор, 
“Ўзбекистонда хизмат кўрсатган шифо-
кор”, “Ўзбекистонда хизмат кўрсатган 
фан арбоби” унвонларига сазовор бўлди. 

100 дан ортиқ илмий мақолалар муал-
лифи, профессор М. Ашрапова ТошМИ-
да декан, иккинчи хирургия кафедраси 
мудири лавозимларида ишлади. Респуб-
лика “Нуроний” жамғармаси Марказий 
Кенгаши аъзоси сифатида самарали 
фаолият олиб борди. 

Муқаддам Ашрапова 1999 йил май 
ойида вафот этди. Ўша йили декабрь 
ойида ТошМИда Республика “Нуроний” 
жамғармаси билан биргаликда унинг 
80 йиллик хотира юбилейи ўтказилди. 

Иккинчи хирургия кафедраси деворида 
унга барельеф ўрнатилди ва иш кабине-
ти музейга айлантирилди. 

Муқаддам Ашрапованинг уруш дав-
ридаги фаолиятини акс эттирувчи мате-
риаллар  “Ғалаба боғи”даги музейга қў-
йилган. 

* * *
“Фахрий аёллар билан ишлаш” гуру-

ҳи аъзоларига яқиндан ёрдам беради-
ган, халқ севиб ардоқлайдиган санъат-
корлар — Ўзбекистон халқ артистлари 
Гавҳар Раҳимова, Коммуна Исмоилова, 
Яйра Абдуллаева доимо эътибор-эъзо-
зимизда бўлган. 

Гавҳар Раҳимова бошчилигида 
тузилган “Ўзбек халқ ашула ва рақс 
ансамбли” урушнинг дастлабки кун-
лариданоқ Белоруссия, Украина ва 
Ғарбий Европа фронтларида концерт 
берган. 14-15 ёшли Коммуна Исмои-
лова, ёшгина Яйра Абдуллаева ҳам 

ансамбль таркибида концертларда 
қатнашди. 

Урушдан кейин бу ансамбль “Зебо Ға-
ниева номидаги ветеран аёллар ансамб-
ли” деб юритила бошланди. Ансамблдаги 

аёллар уруш вақтидаги солдат кийимида 
республикамизнинг турли ҳудудларида  
бўлиб, уруш даври қўшиқлари, халқ ла-
парларидан тузилган концертлар бериш-
дан, халқ эса уларни олқишлашдан чар-
чамас эди. 

Гуруҳимиз фаолиятининг яна бир йў-
налиши уруш қатнашчилари бўлган бева 
аёлларни эъзозлаш, уларга нисбатан ҳур-
мат-эҳтиромли муҳит ҳосил қилиш, улар-
ни маънавий қўллаб-қувватлаш бўлган. 
Шу мақсадда улар билан тез-тез учрашув-
лар, бир пиёла чой устида суҳбатлар уюш-
тириб турар эдик. Очиғини айтсам, она-
хонларнинг суҳбатини жон қулоғим билан 
тинглардим. Уларнинг ҳар бири ёзилмаган 
китоб эди, десам муболаға бўлмайди. 

* * *
2005 йил 5 май. Ғалабанинг 60 йил-

лиги арафасида урушда қатнашган бева 
аёллар билан ўтказилган учрашувда ён 

 дафтаримга қайд этилган маълумотлар-
нинг айримларига тўхталмоқчиман. 

Муҳтарама ая Мақсудова, 82 ёш, Ан-
дижон вилояти, Шаҳрихон туманидан. 
Турмуш ўртоғи Маҳкамжон ака билан 3 
йилгина яшаган. Фронтдан бедарак йў-
қолгани ҳақида хат олган бўлса ҳам, мана 
62 йилдан бери Маҳкам акани кутади. 

Малика ая Азимова, 90 ёш.  Фарғона 
вилояти, Марғилон шаҳридан. Икки фар-
занди билан бева қолиб, 64 йилки тур-
муш ўртоғи қайтиб келишидан умидвор. 
Учрашувга набираси келган. 

Саодат ая Ғаффорова, 91 ёш, Сур-
хондарё вилояти Шеробод тумани. 
Венгрияда ҳалок бўлган турмуш ўрто-
ғини 63 йилдан буён кутади. Учрашувга 
набираси келган. 

Мунаввар ая Раҳимова, 85 ёш, Тош-
кент шаҳридан. Бир ўғил билан бева 
қолган. Ҳозир ўғли 63 ёшда. Ая невара 
ва чеваралар қуршовида катта бир хо-
надоннинг севимли момоси. Лекин ҳамон 
турмуш ўртоғини кутади... 

Ўша йил 9 май. “Хотира майдони”даги 
учрашувдан: 

Мукамбар ая Муҳитдинова, 90 ёш, Тош-
кент шаҳридан. Майдонга невара келини 
Эътиборхон билан келган. Аянинг келини-
га суяниб келаётганини кўрган йигитлар 
ёрдамга ошиқди.  “Мотамсаро она” ҳай-
кали пойига ўтирган ая дуо ўқиб, урушда 
ҳалок бўлганлар руҳига бағишлади. 

У ўз ҳаёти ҳақида сўзлаб берар экан, 
беихтиёр ҳамманинг кўзига ёш келди. Ая 
урушнинг биринчи кунларидаёқ турмуш 
ўртоғи Миржовуд Миробидовни фронтга 
“хайр” деб эмас, “кўришгунча” деб кузата-
ди ва қўлида чақалоғи билан ёлғиз қола-
ди. Бир қўлида бешик, бир қўлида кетмон, 
“тиқ” этса эшикка қараб, йиллар кетидан 
йилларни ўтказди. Фронтдан “бедарак 
йўқолган” деб келган  хабарга ишонгиси 
келмайди. Ёлғизлик, уруш қийинчиликла-
ри, очлик, юпунлик ўз кучини кўрсатиб, 
аянинг ўғли касалманд бўлиб қолганди. 
Онанинг кўнгли ниманидир сезгандек 20 
ёшли ўғлини уйлантириб қўйганди. Аф-
сус, ўғли бир йилдан сўнг дунёдан ўтди. 
Келини худди қайнонаси сингари қўлида 
чақалоғи билан бева қолган. 

Тақдир бир инсоннинг бошига нималар 
солмайди дейсиз, боласи энди юра бош-
лаб, тобора отасига ўхшаб кетаётган ва 
бу билан бувисининг кўнглини кўтараётган 
бир пайтда келин ҳам дунёдан кўз юмди... 

Энди ая шу гўдакни катта қилиш,  Мир-
жовуд ака келганда кутиб олиш учун ҳам 
яшаши керак. Ахир улар хайрлашмаган, 
кўришгунча, деган. 

 Ая  икки кўзи эшикда неварасини кат-
та қилди, уйлантирди. Афсуски, бу пайтга 
келиб,  кўзлари кўрмай қолди. Уни “Хоти-
ра майдони”га етаклаб келган Эътибор-
хон — аянинг невара келини, беш фар-
занднинг онаси.  Ҳа, Мукамбар ая ҳозир 
бир невара, беш эвара ва бир чеварадан 
иборат катта оиланинг катта бувижониси. 

Бундай мисолларни кўплаб келтириш 
мумкин, қанчадан-қанча ёш келинчак-
лар умрининг охиригача ёрига вафодор 
бўлиб, унинг урушдан қайтишини кутиб 
яшади. 

Юқорида тилга олганим — аяжонлар, 
ёрларини кутиб ёлғиз ўтган аёллар билан 
суҳбатда ҳаммаларига бир хил савол бе-
рардим: ҳаётингиздан розимисиз, турмуш 
ўртоғингизни кутиб яшаган йилларингиз-
га ачинмайсизми, ўша вақтларда ёш бўл-
гансиз, нега қайта турмуш қурмагансиз? 

Жавоблар эса “Нималар деяпсиз, ахир 
мен турмуш ўртоғимни кутишга ваъда 
берганман, сўзида турмаган аёл аёлми?! 
Қариндош-уруғлар, қўни-қўшнилар олди-
да қандай қилиб бош кўтариб юраман, 
нима деган одам бўламан? Мен учун у  
ҳозир ҳам тирик, кўнглимда яшайди” каби  
мазмунда бўларди... 

2020 йил 9 май Хотира ва қадрлаш 
кунига бағишланган тантанали тадбир-
нинг янгиланган “Ғалаба боғи” ёдгорлик 
мажмуасида бўлиб ўтиши, Президенти-
миз нутқида Ўзбекистоннинг ғалабага 
қўшган салмоқли ҳиссаси ва халқимиз-
нинг фронт ортида кўрсатган мислсиз 
жасорати аниқ рақамларда келтирил-
гани Ўзбекистоннинг Иккинчи жаҳон 
урушидаги ўрнини, унинг жаҳоншумул 
аҳамиятини яққол кўрсатиб берди. Бир 
сўз билан айтганда, қатағон йиллари 
ва қурбонлари, Иккинчи жаҳон уруши 
тарихини ўрганишда том маънода янги 
саҳифа яралди, тарихий ҳақиқат қарор 
топди. 

93 ёшли ме³нат фахрийси:  
“УМРИМИЗНИНГ 

²АР ОНИ КУРАШДИР!”
Иккинчи жаҳон уруши фронт 
орти қатнашчиси, II даражали 
“Меҳнат фахрийси” кўкрак 
нишони соҳиби Рихсим ота 
Йўлдошев Тошкент вилоятининг 
Чирчиқ шаҳрида яшайди.

Чирчиқнинг ўзида ҳарбий хизматни ўтай-
ди. Сўнгра 50 ёшигача турли соҳаларда 
меҳнат қилади. Ўз тенгини топиб уйланди. 
Худо пешонасига 3 ўғил, 12 қиз берди. Не-
вара, эвараларнинг сони эса элликка яқин-
лашиб қолди. 

— Урушда чўнтагимиз пул кўрмай 
ўтди, — дейди қаҳрамонимиз. — Меҳна-
тингга ҳақ берай деса, колхозда ҳам ҳеч 
вақо йўқ. Бир чўмич аталага қаноат қилиб 
ишлаб юраверардик. Кун кўриш учун го-
ҳида буғдой, арпа, жўхори беришарди. 
Атрофимиздаги 3-4 хонадонда қўл тегир-
мони бўлиб, биз дон билан ўшанга нав-
батда турардик.      

Бир куни Рихсим ота сувга кетаётиб, 
сомон ғарамини кўриб қолади. Устини 
қарғалар чўқилаб ётибди. Бола экан-да, 
қарғаларга қараб: “Нарироқ туринглар, 
мен ҳам сизлардай ночорман”, дегани ҳеч 
эсидан чиқмайди. Ғарамни титиб кўрса, 
бошоқ чиқяпти. Дарров териб, уйга олиб 
келади. Донни янчиб, ун қилиб, қозонга 
солади. Ота-онаси, опаси, ака-укалари 
даладан келиб, у тайёрлаган овқатни маза 
қилиб ичади. Ўша куни тўйиб овқатланиш-
гани учун Яратганга шукрона айтади. 

—  Ҳа, айтганча, қишлоғимизга юқори-
дан текширувчилар ҳам келганди, — дея 
эслайди қаҳрамонимиз. — Комиссияда 
бир ўрис аёл ҳам бор эди. “Сизларга би-
рор нарса керакми?” деб уйимизга кирга-
ни ҳеч ёдимдан чиқмайди. У ҳамма хона-
ларга қараб чиқди. Кейин бир бурчакка 
бориб, ҳўнг-ҳўнг йиғлади. Эҳтимол, уруш 
мамлакатни шу аҳволга солиб қўйганига 
чидолмагандир,  билмадим. 

Пахтани яхши тергани учун 1947 йили 
совет ҳукумати фронт ортида хизмат 
қилганларни тақдирлаш бўйича қарор 
чиқарди. У вақтда қаҳрамонимиз ўқувчи 
эди. Мактабдан пахтани энг яхши тер-
ган учтагина одам танлаб олинди. Битта 
ўрис қиз, битта қозоқ қиз ва Рихсимбек... 
Уларга қандайдир гувоҳнома беришди. 
Тўғриси, бу ҳужжатнинг қадрини бил-
маган йигит уни ташлаб юборади. Вақт 
ўтиб, ўртоқлари “меҳнат фронти фахрий-
лари” сифатида тезда пенсияга чиқади. 
Рихсимбой отада эса муаммо бўлади. 
Идорага бориб, ходимга: “Мен ҳам “меҳ-
нат фронти фахрийсиман” деса, ҳужжат 
сўрайди. Шунда гувоҳномани ташлаб 
юборганига афсус чекади. Кейинчалик 
фарзандларининг суриштируви билан 
отахонга маълумотнома беришди. Ўша 
қоғозни кўрган ходим “Мана, бу бошқа 
гап”, дейди. Ҳужжат гапирадиган пайт-
лар эди-да ўшанда... 

Қаҳрамонимиз суҳбат чоғида бир воқеа-
ни юзига табассум югуриб сўзлаб берди:  

— Бир куни омборга борган эдим. Фир-
мадан туя гўшти олиб келишди. Омбор 
назоратчиси бўй-бастимга яхшилаб на-
зар солди-да, каттароқ гўштга ишора қи-
либ: “Шуни кўтариб олиб кета оласанми”, 
деди. У мени гўё мазах қилмоқчи бўлди. 
Эҳтимол, йиқилиб-туртилиб, абгор ҳолим-
ни кўрмоқчи бўлгандир. Бор кучимни тўп-
ладим-да, “олиб кетаман”, дедим қатъий. 
Ўзимдан ўтгани ўзимга аён. Туянинг бир 
оёғини елкалаб, уйга юрдим. Орқамдан 
ҳеч ким келмади. Балки назоратчи ҳам 
менда тўсатдан пайдо бўлган ғайриоддий 
кучга ҳайратланиб, индамагандир. 

Ўша куни қаҳрамонимизнинг хонадо-
нида бир қозон гўшт қайнайди. (Отахон 
шу ерда йиғлаб юборди). Уруш тугагани-
дан кейин ҳам вазият тезда яхшиланиб 
кетмади. Кексаларнинг таъкидлашича, то 
53-йилларгача одамларда меҳмон олдига 
битта нон қўйишга имкон бўлмаган.  

— Худо ризқимизни қиймаган экан, — 
дейди қувонч билан отахон. — Яхши за-
монларда ҳам яшаб турибмиз. Бўлмаса, 
очликдан жон берган кимларни кўрмадик? 
Ўзлигимиз, қадриятларимиз биз билан 
қолди. Совет даврида ўзбек миллий бай-
рамлари деярли нишонланмас эди. Наврўз 
ортидан бошимизга қанча балолар ёғилма-
ди, дейсиз. Кўҳна замонда колхоз бригади-
рининг гапини икки қилсанг, ўша куни тепиб 
ҳайдарди. “Ана, кўчада ўрнингга ишлайди-
ганлар қалашиб ётибди”, дерди ўдағайлаб. 
Ҳозир ер ҳақиқий деҳқонники.

Давлатимизнинг ғамхўрлиги ва эъти-
бори билан Рихсимбой ота 3 йил олдин 
муқаддас ҳаж зиёратини амалга оширди. 
Шу ёшга кириб англагани шуки, инсон ҳар 
доим, ҳар қандай шароитда ҳам шукр ва 
сабр-қаноатда яшаши керак. Чунки бу 
фазилатлар билан ҳамма қийинчилик-
ларни енгса бўлади. 

Рихсимбой ота бу гапларни болалари-
га, невараларига ҳам кўп айтган. Худога 
шукр, улар кам бўлгани йўқ. Кўплари 
ҳарбий. Пенсияга чиққанлари бор, иш-
лаётганлари қанча. Ўзи эса II даражали 
“Меҳнат фахрийси” кўкрак нишонини ол-
ган. Бир инсонга лозим бўлган ҳурмат ва 
эъзозни кўраётганидан ниҳоятда бахтли. 

— Бир гап айтайми, армияда хизмат 
қилишдек роҳатижон вазифа ҳеч қаер-
да йўқ, — дейди отахон. — Бу ҳамма 
нарсани ўзида жамлай олган муқаддас 
жой. Сизни ҳар томонлама тартибга, са-
ранжомликка ўргатади. Армияда ёқангиз 
кир бўлиши тугул, формангизга доғ ҳам 
туширмайсиз. Аскарлар ўзини озода сақ-
лашга одатланган бўлади.   

Рихсим бобо Йўлдошев билан суҳбати-
миз узоқ чўзилди. Бобо ўтмиш воқеаларини 
бир кулги, бир йиғи аралаш айтиб беради. 
Унга қулоқ солган киши маъюс давр эрта-
гини тинглаётгандек ўйга толади. Аммо бу 
эртак моҳиятидаги қанчадан-қанча айтиб 
бўлмас уқубат ва азоблар, кўз ёшу айри-
лиқлар борлиги эса ёлғиз Худога аён.

Ҳа, айтмоқчи, мақоладаги сўзлар ва 
воқеалар Рихсим ота қандай айтиб бер-
ган бўлса, шу ҳолида қолдирилди.

Бобур ЭЛМУРОДОВ, 
катта лейтенант, 

журналист

Мен 1938 йилда даҳшатли 
қатағон йилларининг “от-
от”лари авжига чиққан кезларда 
Тошкент шаҳрининг “Ишчилар 
шаҳарчаси”да туғилганман.  Ҳали 
эсимни таниб-танимайдиган 
вақтим. Бир куни дадам ишдан 
вақтлироқ қайтди. Ҳар гал қучоқ 
очиб кўтариб оладиган дадам 
бу сафар менга эътибор ҳам 
бермай, хафа ҳолда айвоннинг 
бир чеккасига омонатгина ўтирди. 
Ойим ҳайрон бўлиб, дадамга сўзсиз 
тикилиб қолди. Дадам “Уруш 
бошланибди”, деди. Ойимнинг 
изтироб ила “Вой шўрим”, деб 
ўтириб қолишидан билдимки, жуда 
ёмон иш бўлибди... 

Бир юртки, тупроғи тўтиё,
Тулпори беҳадик чопган юрт.
Тинчликдан булбуллар хушнаво,
Бахшилар бахтини топган юрт.

Орини қўшиқда куйлаган,
Зорини қўшиқда куйлаган,
Борини қўшиқда куйлаган,
Бахшилар бахтини топган юрт.

Хирмони меҳнатин  мулкидир,
Иймони ибратин мулкидир,
Достони ҳайратин мулкидир,
Бахшилар бахтини топган юрт.

Алпомиш — шоним, дер Қўнғирот,
Бир шонки, Туронда барҳаёт,
Бойчибор бахш этган зўр қанот,
Бахшилар бахтини топган юрт.

Қўбизи Барчиннинг фиғони,
Дўмбира висолнинг забони...
Қолмайин дилда ҳеч армони,
Бахшилар бахтини топган юрт.

Гўрўғли Чамбилнинг оридир,
Ботирлар сафининг норидир,
Ғироти ҳам дўст, ҳам ёридир,
Бахшилар бахтини топган юрт.

Ўзбекнинг баёти достонлар,
Мозийнинг ҳаёти достонлар, 
Умиди, нажоти достонлар,
Бахшилар бахтини топган юрт.

Майсадек унишга ўргатар,
Миллатни танишга ўргатар,
Ватан деб ёнишга ўргатар,
Бахшилар бахтини топган юрт.

Фозил Йўлдошининг фазли бор,
Эргаши эл ичра ифтихор,
Пўлканнинг овози жарангдор,
Бахшилар бахтини топган юрт.

Санасам зўрларин бирма-бир,
Саноқлар етмайди барибир,
Барчаси бетакрор, беназир,
Бахшилар бахтини топган юрт.

Торидан таралгай нур, зиё,
Тинглайди Оврупо, Осиё,
Фахр этар ҳаттоки ЮНЕСКО,
Бахшилар бахтини топган юрт.

 Юртбошининг эзгу матлаби —
Очилди Бахшилар мактаби!
Бу Ватан, бу миллат шарафи,
Бахшилар бахтини топган юрт.

Маҳмуд ТОИР,
Ўзбекистон халқ шоири

Эътироф

Халқаро фестиваль

БАХШИЛАР 
БАХТИНИ 

ТОПГАН ЮРТ

Гулистон шаҳрида Ўзбекистон халқ 
шоири Тўра Сулаймон номидаги амфи-
театрда III Халқаро бахшичилик санъати 
фестивалининг очилиш маросимига ба-
ғишланган “Эрким, бахтим, мовий осмо-
ним!” шиори остида театрлаштирилган 
концерт дастури бўлиб ўтди. Давлатимиз 
раҳбарининг фестиваль иштирокчила-
рига йўллаган табриги анжуман қатнаш-
чиларини янада руҳлантириб юборди. 
Табрикни Президент маслаҳатчиси Одил 
Абдураҳмонов ўқиб эшиттирди.

Байрам дастурини Ўзбекистон давлат 
филармониясининг Жиззах вилояти бўли-
ми “Сабо” ансамбли созандалари “Ибтидо” 
театрлаштирилган мусиқий композицияси 
билан бошлаб берди. “Лазги”, “Шодлик” 
ашула ва рақс ансамбллари, Қорақалпо-
ғистон давлат академик мусиқали театри, 
“Бухоро мавжлари” рақс ансамбли, “Бой-
сун” фольклор-этнографик халқ ансамбли, 
Юнус Ражабий номидаги “Мақом” ансамбл-
ларининг чиқишлари байрам дастурига ўз-
гача шукуҳ бағишлади.

Давлатимиз раҳбарининг 2019 йил 14 
майдаги “Бахшичилик санъатини янада 
ривожлантириш чора-тадбирлари тўғри-
сида”ги қарорида таъкидланганидек, хал-
қимизнинг юксак бадиий даҳоси билан 
яратилган ушбу ноёб санъатни асраб-
авайлаш ва ривожлантириш юзасидан 
мамлакатимизда муайян ишлар амалга 
оширилмоқда. 

“Алпомиш” достонининг минг йилли-
ги кенг нишонлангани, Термиз шаҳрида 
ушбу улуғ бадиий обида шарафига, Са-
марқанд шаҳрида атоқли бахшиларимиз 
хотирасига бағишланган ёдгорлик маж-
муалари бунёд этилгани, “Ўзбекистон 
Республикаси халқ бахшиси” фахрий 
унвони таъсис этилгани бу борадаги иш-
ларнинг амалдаги ифодасидир. Шунинг-
дек, бугун Юнус Ражабий номидаги Ўз-
бек миллий мусиқа санъати институтида 
“Достон ижрочилиги” кафедраси, бахши-
чилик мактаблари, мусиқа ва санъат мак-
табларида фольклор синфлари фаолият 
кўрсатмоқда. Бахши-шоирлар томонидан 
ижро этилаётган асарларни ёзиб олиш, 
уларни илмий ўрганишга алоҳида эъти-
бор бериляпти.

Ҳар икки йилда бир бор ўтказилиши 
белгиланган Халқаро бахшичилик санъ-
ати фестивали йилдан-йилга сайқал 
топяпти. Дастлаб Термиз, кейин Нукус 
шаҳри мезбонлик қилган нуфузли тад-
бирнинг бу гал Сирдарё вилоятида бў-
либ ўтиши Президентимиз қарори би-
лан белгиланган бўлиб,  вилоятнинг  60 
йиллик тўйига уйғунлашиб кетди. Бир 
сўз билан айтганда, фестиваль вилоят 
аҳли учун қўшалоқ байрам бўлди. Гу-
листон шаҳри байрам шукуҳи билан том 
маънода Сирдарёнинг кўркига айланди. 
Одамлар вилоятда илк бор ўтказилаёт-
ган халқаро тадбирдан руҳланди, фести-
валь сари гурра-гурра келаверди. Улар-
нинг аксарияти “Бизда ҳеч қачон бундай 
катта тадбир бўлмаган”, дея қувончини 
изҳор этди.

Гулистонда ташкил этилган III Хал¿аро 
бахшичилик фестивали якунланди 

Улуғ сўзни айтгувчилар 
анжумани

Фестиваль доирасида ташкил этилган 
“Замонавий бахшичилик санъати: олтин 
мероснинг янги оҳанглари” мавзусидаги 
илмий-амалий конференцияда Қозоғистон, 
Қирғизистон, Озарбайжон, Россия, Туркия, 
Венгрия, Корея Республикаси, Япония каби 

давлатлардан соҳанинг етук мутахассис-
лари иштирок этди. Хусусан, Фикрат Турк-
ман, Мухтор Козим ўғли Иманов, Исмат Че-
тин, Айша Южел Четин, Селами Фидакор, 
Анарбой Булдибой, Талантали Бакчиев, 
Жанос Сипос, Давид Сомфаи Истван, Гул-
нор Ҳусаинова, Эункюнг Оҳ каби таниқли 
фольклоршунос олимлар бахшичиликка 
доир маълумотларга бой  маърузалари 
билан қатнашди. Анжуманда юртимиздаги 
таниқли фольклоршунос олимлар,  тадқи-
қотчилар ҳам соҳага алоқадор илмий-наза-
рий мақолалари билан фаол иштирок этди.

Тадбир якунида бахшичилик санъати 
истиқболи билан боғлиқ муҳим резолюция 
қабул қилинди. Унда бахшичилик санъ-
атининг илмий-назарий ва амалий асос-
ларини чуқур ўрганиш ва мустаҳкамлаш, 
бахшичилик санъатига оид ижодий мак-
табларнинг ўзига хос ижро услублари, “ус-
тоз-шогирд” анъаналарини қайта тиклаш 
ва ривожлантириш каби масалаларга ало-
ҳида эътибор қаратиш зарурлиги таъкид-
ланди. Таниқли бахшиларнинг маҳорат 
дарсларини ташкил этиш, ёш бахшиларни 
қўллаш, боқий санъатнинг энг сара наму-
наларини тўплаш ва фонд яратиш, фольк-
лоршунос олимларнинг ўзаро тажриба ал-
машинувини йўлга қўйиш зарурлиги қайд 

этилди. Мазкур боқий санъат тарихи, мил-
лат ва халқларни бирлаштириш йўлидаги 
ўрни юксак экани, шунингдек, бахши, оқин 
ва жировлар энг улуғ сўзни чертиб айтув-
чи халқ ижодкорлари бўлиб келгани эъти-
роф этилди.

Ҳар элнинг 
созию овози ўзгача

Фестивалнинг иккинчи куни бўлиб ўт-
ган  танловлар доирасида  турли тиллар-
даги ижро жараёнлари ҳаяжонли кечди. 
30 дан зиёд давлатдан келган бахши, 
оқин ва жировлар, мусиқа ижрочилари-
нинг турфа чиқишлари узоқ давом этди. 
Ҳар бир ижро ўзига хос. Эронлик, болга-
риялик, словениялик, туркманистонлик, 
мўғулистонлик, грузиялик, шунингдек, 
қашқадарёлик иштирокчиларнинг чиқиш-
лари томошабинларда бошқача таассу-
рот қолдирганини гулдурос қарсаклардан 
билиш мумкин.

Эроннинг “Изма” бадиий жамоаси раҳба-
ри Руҳулло Каломий бу йилги тадбирнинг 
ғоят самимий руҳда эканидан хурсандли-
гини айтган бўлса, туркиялик Нар Камбер 
касби иқтисодчи бўлса-да, бахшичилик  уни 
ром этгани, фестиваль жуда муваффақият-
ли ўтганини тўлқинланиб гапирди. Ўзбекис-
тонга учинчи марта келган япониялик Акеми 
Татемичи эса бу гал иштирокчилар сони-
нинг ортганидан мамнунлигини билдирди.

Ярим тунгача давом этган халқаро тан-
лов таассуротлари ҳақида узоқ гапириш 
мумкин. Энг муҳими, танлов бир санъат, бир 
мақсад йўлидаги дунё ижодкорларининг 
дўстлашуви, бирлашувини таъминлади. 

Халқаро фестиваллар нима 
учун керак?

Аввало, халқаро фестиваль ўтказилаёт-
ган ҳудуд инфратузилмаси яхшиланади. 
Зеро, чет эллик меҳмонлар ҳудудларимиз 
остонасидаёқ баҳри дили очиладиган қиё-
фамиз бўлиши туризм салоҳиятимизни 
оширишнинг муҳим омили. 

Маданият ва туризм вазирлиги бўлим 
бошлиғи Муҳайё Ҳайитованинг айтишича, 
вилоятдаги меҳмонхоналардаги шароит-
лар, миллий таомлар кўргазмаси учун таш-
кил этилган гастрономик кўча тўлиқ давлат 
стандартлари асосида ташкил этилди. 
Аввалги фестиваллардан фарқли ўлароқ, 
ҳудудларга ажратилган павильонлар тоза 
ичимлик сув,  табиий газ, санитар-гигиеник 
шохобчалар билан тўлиқ таъминланди. Ви-
лоятлардан келган ошпазлар ўз ҳудудига 
хос таомларни меҳмонларга тақдим этди. 
Айниқса,  Паркент, Жиззах сомсаларининг  
шу ернинг ўзида тандирда ёпилаётгани 
сай ёҳлар ҳайратини, ўзбек миллий таом-
лари ва юртимизга бўлган қизиқишини яна-
да оширди. 

Уч кун давом этган фестивалда миллий 
атласу адрас, заргарлик, ёғочдан ясалган 
маҳсулотларимиз савдоси қизиди. Нафа-
қат сайёҳлар, балки юртдошларимиз ҳам 
ҳунармандларнинг қўл меҳнатига катта қи-
зиқиш билдиргани қувонарли. 

Бебаҳо санъатнинг муносиб 
рағбати

Нуфузли тадбирнинг учинчи куни турли 
йўналишларда фаоллик кўрсатган ишти-
рокчиларни тақдирлашга қаратилди. Ви-
лоятларнинг миллий таомлар тайёрлаш, 
ҳунармандлик, фольклор этнографик чи-
қишлари, павильонларни безатишдаги ма-
ҳорати муносиб рағбатлантирилди. 

Тадбирнинг асосий ва энг ҳаяжонли қис-
ми бошланади. Ғолиблар эълон қилинади. 

Учинчи ўринни  ўзбекистонлик Дилму-
род Гулмуродов, қозоғистонлик Серик Жақ-
сиқулов, монголиялик Эрдане Ват Есун, 
кореялик Шин Жа Сун қўлга киритди.

Ўзбекистонлик Расулбек Абдураҳмонов, 
грузиялик Нугзар Кавтарадзе, ҳиндистонлик 
Сарвар Сабри Камал, болгариялик Ярослав 
Дмитров иккинчи ўринни эгаллади.

Биринчи ўринга тўрт нафар иштирок-
чи — туркманистонлик бахши Гарягды 
Сарыев, қорақалпоғистонлик оқин Са-
ламат Аяпов, россиялик ижодкор Арес 
Сандан, қирғизистонлик бахши Рисбай 
Исаков муносиб кўрилди.

Танлов якунига кўра, олий ўрин —  Гран-
прига ўзбекистонлик бахши Илҳом Норов 
сазовор бўлди.

Муножат МЎМИНОВА, 
“Янги Ўзбекистон” мухбири

Салкам беш минг йилдан буён туркий халқлар 
маънавияти, маданий даражасини акс эттириб 
келаётган бахшичилик санъатида замоннинг турли 
долғали дамларида инсонларни ватанпарварлик, 

мардлик ва меҳнатга, оилани фаровон этишга ундаб 
келинган. Бугунги осойишта кунларимизда ҳам ушбу 
санъат зиммасида айни вазифалар бирламчи бўлиб, у 
ёш авлод қалбида  миллий қадриятларимизга муҳаббат 
уйғотиш, уларни  ватанпарварлик руҳида тарбиялашга 
хизмат қилаётгани билан аҳамиятли. 

ЎЗБЕКИСТОН


